
UEBERT & BEBE ANGEL

E na yabaki taucoko ni nodrau veiqaravi vakalotu ko Uebert kei Bebe 
Angel, e rau a painiataka ka domoduataka na kena vunautaki na i 
tukutuku vinaka ni loloma soliwale ni Kalou (Euaggelion) kei na parofi-
sai e na veiyasai vuravura. E rau sa vola oti talega e vica na i vola ka 
voli sara vakalevu e vuravura me vaka  na Spiritual Warfare, Intimacy, 
Prayer Banks, Supernatural Power of The Believer, kei na vuqa tale eso. 
E rau dau sureti ko Uebert kei Bebe me rau vakaitavi e na vuqa na 
bose lelevu e na veiyasai vuravura. E rau rokovi ka dokai e na raivotu, 
tauyavutaki ni vakasama vou kei na nodrau doudou ni dau qarava 
na cakacaka ni Kalou. Me vaka ni rau e liuliu ni soqosoqo lotu na Spirit 
Embassy, kei na vuku ni kaci levu e a kacivi rau kina na Kalou sa i koya 
na i tutu vakaparofita, e rau sa tara cake kina e milioni na bula ni 
tamata e na veiyasai vuravura ne vaka ni oqo talega e nodrau gaga-
dre dina me vakasukai na yalo vua na Kalou e na kena vakatetei vei 
ira na i Tukutuku Vinaka ni loloma soli wale ni Kalou (Euaggelion)..



3

Vakarauwai, Jiulai 1	 LEWE NI MANUMANU

Vakatekivu 27:7 (KJV) 
Mo kauta mai vei au na manumanu 
sa tobo, Ka cakava vei au na kakana 
vinaka, meu kana kina, Ka Vosa vaka-
lougatataki iko e na mata i Jiova, me’u 
qai mate. 

E da raica e na tiki ni Vola Tabu oqo ni 
sa qase sara ko Aisake. E da na kila ni 
sa gauna dodonu me vakakalougatat-
aki ira kina na luvena. Ia E da raica ni 
a kerea ko Aisake na  koya e solia e na 
taura taumada e dua na i solisoli mai 
vua e na ciqoma. 

Ni ko solia nomu i sigana, madrali kei na 
teiteivaki me tokona na cakacaka ni 
lotu sa na volai na yacamu mai Loma-
lagi mo ciqoma kina na veivakalouga-
tataki e vuabale ko na sega ni taqeya 
rawa. E na yabaki oqo ni Lomalagi kei 

Vuravura ni sa vaka e tu vakadua na ka kece ga na kakana ko va-
karautaka e na sereka vei iko na i solisoli uasivi kece ga me baleta na 
nomu bula e na gauna oqo kei na gauna kece ga e na yaca talei i Jisu!

VAKATUSA
Au na vakaivotavota tiko ga e na loloma kei na i lumu ni veiqa-
ravi vakayalo e na vanua kece ga ka’u na vakadinadinataka 
na nona vinaka na Kalou e na yacai Jisu!

TIKINA VULICI
Vakatekivu 27:4

Sigatabu, Jiulai 2 NA DOMO DONU

Joni 10:27 (KJV) 
Era sa rogoca na noqu vosa ko ira na 
noqu sipi, ka’u sa kilai ira, ka ra sa muri 
au.

Sa rui levu na domo eda rogoca waso-
ma. Ia ko Jisu e kaya “sa rogoca na 
noqu vosa ko ira na noqu sipi!” E tuku-
na tiko na Kalou e dua na i tukutuku, 
O ira ka ra rogoca donu e rawa ni ra 
vakayagataka kei na dina e cavuti 
kina me yavalata na veimatanitu. Oqo 
e sega ni dua na i tukutuku vuni, a i tu-
kutuku raraba me baleti keda kece. Ia 
kevaka e da via rogoca ia meda toka 
donu e na nona sala ni kakaburaki.

E na gauna ko vakatudaliga kina e na 
sala donu ni kakaburaki mai vua na Ka-
lou, sa na veisau kina na nomu bula. E 
ka bibi me tiko e na nomu bula dua na 

tamata ni Kalou. E na gauna ko nanuma ni sa galu kina na Kalou e na 
nomu bula, cakacaka, se vuvale ka ko sa sega ni kila na ka mo cakava, 
na domoi koya na tamata ni Kalou sa na domo ni Kalou vei iko. A kena 
i balebale ni sa dodonu mo wilika na vosa ni Kalou ka Masu ka mo dau 
tiko e na vakasoqoni vata. 
Oqori na sala mo rogoca taudonu kina na matata ni Nona vosa vei iko.

VAKATUSA
Au dau varorogo tu ki na sala donu me’u rogoca kina na vosa 
ni Kalou vakatabakidua sara ga vei au. E na yabaki oqo ni Lo-
malagi e Vuravura, au rogoca na vosa ni Kalou ki na yaloqu e 
na yaca i Jisu!

TIKINA VULICI
Joni 8:43

Moniti, Jiulai 3 GALALA DINA

Marika 5:9 (KJV) 
Sa qai tarogi koya ko Jisu, “O cei na 
yacamu?” E a sauma ko koya ka kaya, 
“Na yacaqu ko Vakakoso ni keimami 
sa lewe vuqa sara.

Nai talanoa e na i Vola Tabu baleta 
e dua na tamata ka curumi tevoro 
ka yacadra ko Vavakoso e na vanua 
ko Katara. E dua na i wasewase ni 
mataivalu vakaRoma ka lewe tolu-
sagavulu ki na tolusagavulukalima sa 
bau dua toka na i wiliwili vinaka. Qai 
vakasamataka ke vaka me dua ga na 
tamata me ra vodoki koya tu na tevoro 
ka vakaoqori na kedra i wiliwili. 

Na tamata curumi tevoro oqo e vesu 
tu e na sinucodo ia e na siga ka tarava 
sa tasere na I vesu ni ligana kei na ya-
vana. E da kila eke ni ra veivala tiko na 

tamata e na dua na I valu vakayalo e na yaragi vakatamata. 

Au dau tukuna vei ira na tamata ni sega ni dua na leqa e rawa ni wali 
e na sala vakayalo, sega, sega ni rawa. Na leqa kece ko sotava, e tiko 
na kena I wali vakayalo. Ko vakadinadinata se sega, oqo na I tuku-
tuku dina. Ni ko sa vakila ni sa cevata na nomu I lavo ka sega ni tubu, 
mo vakasamataka vakayalo na leqa ko sa sotava oqori. Na siga nikua 
e duatani baleta ni sa sereki ka vakarusai vakadua kina na I vesu ni 
nomudou vuvale, bisinisi, kei na nomudou bula e na yacai Jisu! Ko sa 
vagalalataki mo galala! E na yabaki oqo ni Lomalagi e Vuravura e na 
vakidacalataki iko na nomu tukuni yalo!

VAKATUSA
Au sa galala. Sa oti na leqa ni noqu bula, noqu bisinisi, bula 
vakavuvale kei na bula vakaveiwekani. Au kila ni kevaka au 
sa sereki mai vua na Luve ni Tamata au sa na sereki vakaidina!

TIKINA VULICI
Luke 8:30

Tusiti, Jiulai 4 MO KILA NA YALAVA

Vakatekivu 47:27 (KJV)
A sa tiko ko Isireli e na vanua ko Ijipita, 
e na yasana ko Koseni: a ra sa I taukei 
kina ka ra tubu ka lewe vuqa sara mai. 

Ko Koseni e a tiko mai Ijipita e na yas-
ayasa vataga ka tiko kina ko Fero, na 
nodra I liuliu na kai Ijipita. E na gauna sa 
kaya kina vei Fero ko Mosese me sereki 
ira na luvei Isireli mai Ijipita, sa qai bese 
ko Fero, ka yaco kina na leqa lelevu 
mai Ijipita. Ia, e sega ni tarai Koseni na 
leqa. Na yalava nei Mosese na parof-
ita ni Kalou e galala mai na leqa ka ra 
tiko sautu na lewena. E na yabaki oqo 
ni Lomalagi e Vuravura, e ra sota kaya 
tiko na leqa eso ko na sega ni yavala-
ti kina ni ko tiko e na nodra yalava na 
parofita. 

Ni sa lutu sobu tiko na nodra bula eso e 
na tubu cake tiko ga na veika me baleti iko kei na nomu vuvale. E tiko e 
na I Tukutuku-vinaka na tubu cake, veimaroroi, kei na vuqa tale na I soli-
soli ni tubu cake. Ko ira na I solisoli kece oqo e ra sa nomu ni ko sema ki 
na yaca I Jisu. Na yalava ko sa curuma oqo e na vuavuai kina na nomu 
matavuvale ka na sega ni oti na nona veivakatataki e na nomu bula. 
Ko sa yaga sara e na nodra yalava oqo na agilosi. E ra na kauti iko voli 
na agilosi ni ko curu yani se curu mai, e na yaca I Jisu. 

VAKATUSA
E na yabaki oqo ni Lomalagi e Vuravura, au na rawa I yau, au 
na tubu cake ka vakakuritaka na noqu bisinisi. Au na vuavuai 
ka tubu vakalevu sara. Na noqu bula sa na veisau mai na kena 
I tutu makawa kina veivakurabuitaki e na vukui Jisu!

TIKINA VULICI
Cakacaka 7:17

Vukelulu, Jiulai 5 NA VUNI LOLO 

Marika 11:14 (KJV)
Sa qai kaya ki na vunilolo ko Jisu, “Me 
kakua tale ni dua me kana lolo vei iko 
ka tawa mudu.” E ratou a rogoca kece 
na ka oqo na nona tisaipeli.

Me da taroga mada, e rawa vakaca-
va ni vosa e dua na vuni lolo! E kaya 
na I Vola Tabu ni vosa ko Jisu vua na 
vuni lolo. E kena I rairai ni a vosa e liu vei 
Jisu na vuni lolo. Na cava a tukuna vei 
Jisu na vuni lolo? E doudou vakacava 
me vakacudruya na Dauveibuli? Na I 
talanoa oqo e vaka nanuma tale vei 
keda na veitalanoa mai na were ko Ite-
ni ni rau sa valavalaca ko Ivi kei Atama. 
Oqori na gauna e rau a cula vata kina 
na drauni lolo me rau vunitaki rau kina. 

Sa tovolea vakadede sara mai na vuni 
lolo me vakatikitikitaki Jisu.Mai Iteni, e a 

vakamatea kina e dua na lami na Kalou me vakasulumi rau kina ko Ivi 
kei Atama, me vakadinadinataka ni dra wale ga ni lami (Jisu) e tiko kina 
na kaukauwa me bokoca na I valavalaca ka vakalesuya na tamata 
kivua na Kalou, sega ni drauni lolo. Na ka kece ga e da via vakaiso-
somitaki Karisito kina e na noda bula, e tukuna tiko na vakasama vaka 
vuni lolo. Ia ko iko mo kakua ni vaka taka na vuni lolo. Vei kemuni na 
vakabisinisi,  e na tubu na nomuni bisinisi, ka levu na I lavo e na yabaki 
oqo ena yaca i Jisu.

VAKATUSA
Sa vakavoui na I balebale ni nomu bula. Au sa nei Karisito kau 
sa vakayacora tiko ga na lomana. Au na maroroya na Nona 
bisinisi na noqu turaga ka na yadrava na noqu bisinisi e na 
yaca talei I Jisu!

TIKINA VULICI
Luke 21:29

Lotulevu, Jiulai 6 NA MATA BETE

Cakacaka 13:2 (KJV)
Ni ra sa qarava tiko na Turaga, ka lolo 
tiko, sa qai kaya vei ira na Yalo Tabu, 
“Ni wasei rau tani mada mai vei au ko 
Panapasa kei Saula ki na cakacaka au 
sa kacivi rau kina.”

Na i matai ni kalawa ki na I tutu vaka 
bete sai koya me tawasei mada. E 
sega ni rawa ni da bosoka vata na 
cakacaka bibi oqo kei ira ka ra sega ni 
vakabibitaka na qaravi Kalou. Na noda 
tiki ni Vola Tabu edaidai e kaya kina na 
yalotabu, me rau tawasei ko Paula kei 
Panapasa mai vei ira na kena vo. E 
vinaka meda tu mada vakamalua ka 
wawa, na Kalou e vakarautaka tiko e 
dua na I tavi me baleti au. Ni ra biuti 
keda vakasauri eso na tamata, kakua 
ni ko lomaleqa kina; sa vakarau na 
nomu toroi cake. 

1 Pita 2:9 e kaya, “Ia ko i kemuni na kawa tamata digitaki, a matabete 
vakatui, a matanitu yalo savasava, a nona uma tamata vaka i koya 
na Kalou, ko ni sa digitaki mo ni tukuna na veicakacaka uasivi ni Ka-
lou, o koya sa kacivi kemuni tani mai na butobuto ki na nona rarama 
e veivakurabuitaki.” Sa vakalailaitaka na kemuni wiliwili na Kalou me 
vakayagataki kemuni e na nona I naki. E a vola rawa ko Paula e dua na 
I katolu ni Vola Tabu baleta ni a tawasei koya na Kalou. Na veitawasei 
e bulia na veiwekani kei na veikilai voleka. Ko iko e dua na I bulibuli ma-
talia e na liga ni turaga ka sa tawasei iko oti mo rawa ni vakayagataki 
e na yabaki oqo ni Lomalagi e Vuravura. 

VAKATUSA
Au sa tawasei e na nona I naki na Kalou. Koi au e dua na bete 
ni Turaga; na noqu bula e vuni rarama vei ira era vakavolivoliti 
au. Koi au e dua kau rawa ni tu vakarau me’u vakasosataka 
na tevoro ka vakaraitaka na kaukauwa tawa vakaiyalayala ni 
Kalou!

TIKINA VULICI
Roma 1:1

Vakaraubuka, Jiulai 7 VULICA MO KAYA NA KAKUA E 
NA SO NA GAUNA 

2 Korinica 2:11
E da sa kila na veivadi ca nei Setani, ia 
me da kua sara ni laivi koya me rawai 
keda.

Mai na I Vakatekivu e ra a uasivi na I 
bulibuli ni Kalou. E kaya na I Vola Tabu 
ni veika kece e bulia na Kalou e na 
noda kaukauwa, e kaya ni sa vinaka. 
Na Leqa mai Iteni ka vaka vuna na 
mate nei Atama e vukica taucoko na I 
tuvatuva oqori. E dodonu meda kila ni 
ra cuva taucoko vei Atama na vei ka 
buli na vula, kalokalo kei na matanisiga 
era tou vakarorogo kece e na domoi 
Atama me yacova na nona lutu bale-
ta ni cala na I vakasala mai vei Ivi. 

Me tekivu e na gauna koya me yacovi 
Jisu, e sega tale ni dua e kauta lesu 
rawa mai na kaukauwa nei Atama me 

yacova na yaco mai nei Jisu. E na so na gauna e dodonu me da vulica 
me da kaya “Kakua” veitalia se I vakasala nei cei. E sega ni dau lako 
mai ko Setani kei na nona I leu se na matana rairaica; sega e kauta 
mai vei iko na I vakasala ka ologi vakamatau me vaka na oni. Ni ko sa 
ciqoma, ko sa na cava tale ga kina. Mo Yadra, veirayaki ka vakasama 
mo kidava rawa kina na I naki ni tevoro, ko na qai kila na qaqa e na 
yaca I Jisu. 

VAKATUSA
Au yavala mai na noqu I tutu ni qaqa.  E sega ni vakavuravura 
na noqu yalomatua. Sa tu vei au na kaukauwa kei na lewa e na 
vei ka kece ga: kau sega ni rawa ni vakadrukai. Au bula e na 
qaqa ni yacai Jisu!

TIKINA VULICI
1 Pita 5:8

Vakarauwai, Jiulai 8 SEGA NA VOSA, KAILA

Josua 6:20 (KJV)
A ra sa kaila na tamata, ni sa uvu na 
davui, ia ni ra sa rogoca na domo ni 
davui na tamata, sa ra qai kailavaka 
na kaila levu na tamata, a sa bale sara 
na bai, ka ra lako cake na tamata ki 
na koro, ko ira na tamata yadua e na 
tikina sa dui donui koya, a ra sa rawata 
na koro.

Ni da sa rawata na matua vakayalo, 
sa sega soti ni yaga na vosa. Kakua 
ni vakaoti gauna e na qarai ni vosa 
matau me vakadewataki kina na lo-
mada. Vei ira era vakasosataki iko era 
na vakavuna wale ga na mosi ni ulu. 
Na nomu yaragi edaidai mo kaila e na 
qaqa. 

Au kaya kaila vakadomoilevu ko na 
raica ni ra sa veiseyaki e matamu me 

vaka na bai kei Jeriko. Sa sega ni yaga na veivosaki kei ira oqo, se vei-
vakameautaki; mo KAILA ga vakadomoilevu e ra na qai dro. Era sa via 
vorati iko ia na nomu kaila ni qaqa era na veiseyaki kina ki na 7 na tikina 
e na yaca qaqa I Jisu!

VAKATUSA
Na domoqu sa vaka na veimata ni wai. Ko I au na luveni ku-
rukuru. Ni’u sa qolou era dro na manumanu ni mate. E sega 
ni rawa ni dua e lecava na domoqu; na noqu kaila sa dua na 
I yaragi kaukauwa. Au na kila na Lomalagi e Vuravura e na 
gauna oqo kei na gauna kece ga. Emeni!

TIKINA VULICI
2 Korinica 10:4-5

Sigatabu, Jiulai 9 NA I TUKUTUKU VINAKA 

1 Korinica 1:21 (KJV)
Io, ni sa vuku tu na Kalou, a ra sa sega 
ni kila na Kalou na kai vuravura e na 
nodra vuku, sa qai vinakata na Kalou 
me vakabulai ira era sa vakabauta, e 
na vosa vakalialia.

Na I Tukutuku Vinaka e da vunau taka 
e semati ki na cakacaka sa vakayaco-
ra oti ko Karisito. Sa cakacaka tiko e na 
vukumu o Jisu me kakua ni rogo vinaka 
kina e dua na tamata. Ko I keda oqo 
na votuka ni mate nei Karisito, sega ni 
vuna. Koi keda na taba tamata vou 
ka basika mai e na mate, bulu, kei na 
tucake tale nei Karisito. E so na lotu Va-
karisito era vakataroga tiko se cava me 
ra cakava e na vosa ni Kalou ko kaya, 
“au kacivi kemudou na noqu ituvatuva 
me nomudou tale ga.” 

Na I Vola Tabu e kaya meda vakaraici Karisito, o koya ka tekivuna e na 
vakaotia tale ga na noda vakabauta. Ko Jisu na iloilo. 2 Korinica 3:18 
e kaya “Ia koi keda kece ga, ni sa sega ni tabonaki tiko na matada, 
eda sa raica na serau ni Turaga me vaka e nai iloilo, ka sa vakamatali-
ataki me da vakataki koya, ni sa tubu cake tiko na serau me uasivi, me 
vaka e na Turaga o koya na Yalo.” Ni da raica na nona vosa, eda na 
vakamataliataki ki na kena I rairai. Nanuma oqo e sega ni baleti iko ia 
e baleti Koya. Mo raica na bolebole kece ga me vaka na I kabakaba 
vatu mo vakaraitaka kina na Karisito sa tiko vei iko.

VAKATUSA
Koi au e dua na I dewadewa ni I Tukutuku Vinaka, ka vaka na 
makeneta me dreta mai na I tukutuku vinaka. Sa noqu na sau-
tu; sa noqu na bula balavu; e noqu tale ga na bula vinaka, ka 
na tubu na noqu bula e na I serau ni yacai Jisu. Emeni!

TIKINA VULICI
Roma 8:21

Moniti, Jiulai 10 NA I YALAYALA NI VALU 

2 Veigauna 20:21 (KJV)
Ia ni sa bose oti ko koya kei ira na ta-
mata, sa lesia eso me sere vei Jiova, 
ka me ra vakavinavinaka e nai ukuuku 
ni yalosavasava, ni ra sa lako yani e 
na matadra nai valu, ka me ra kaya, 
Vakavinavinaka vei Jiova; ni sa sega ni 
mudu na nona loloma.

Ko I ira na tamata yalo qaqa e na 
mataivalu e ra sega ni dau tuvai e da-
kudra na matasere ni ra sa liu ki na dua 
na I valu kaukauwa. E na rairai lasa ke-
vaka eda sarava e matada,  ia waraka 
mo raica na kena I cavacava. Dodonu 
mo kila ni rau sega ni sala vata na veika 
vakayalo kei na veika vakatamata, ia 
mo kila ni vakayalo na nomu I valu. 

Ni yaco tiko vei iko e so na I bolebole 
veicalati e dodonu mo kila ni oqori e 

dua na I valu vakayalo ka ko tudonu e loma ko iko. E na I valu vakaoqo 
mo kakua ni vala; vakacaucautaka ga na Turaga. E dau ni tuva i valu 
ko Koya. Ni ko sa qaravi koya dina sara mai na vu ni yalomu, e ra na 
yavala na agilosi me ra vala e na vukumu. Na I valu oqo e nona na 
Turaga, ka sa vakadeitaki tu na nomu qaqa e na yaca I Jisu!

VAKATUSA
Sa voleka noqu gauna ni vakacegu. Au sa na sega ni vala e na 
I valu oqo; e na vala na noqu Kalou e na vukuqu ka solia vei au 
na vakacegu e uasivia na ka kece ga e kilai rawa vakatamata. 
Au sa kila ni sa noqu na qaqa, ena yaca I Jisu!

TIKINA VULICI
Same 29:2

Tusiti, Jiulai 11 E DA QARAVA E DUA NA 
KALOU LEVU SARA

Iperiu 6:16 (KJV)
Ia ni sa bubului ko ira na tamata, era 
sa daucavuta na ka sa levu cake: a sa 
oti vei ira na veileti e na bubului mei 
vakadinadina

Ko sa bau nuiqawaqawa beka ka lo-
maleqa e na so na gauna ka sega ni 
rawa ni tukuna vua e dua? Sa qai bue-
bue tiko ga e lomamu. E sega ni rawa 
ni ko tukuna me rogoci ka vaka na 
kaivesu. Ko sa rairai vakamacalataka 
vua e dua, ia e ra sega ni kila! E na so 
na gauna ko na rai kivita na vatuvatu 
ni tabamu ka sega ni dua e volekati 
iko. Ko iko duadua ga ko kila, au kau-
ta mai vei iko na i tukutuku vinaka: sa 
tekivu me vuki na uto me vinaka vei iko. 

E na vanua ko dau vakila kina na vei-
saqasaqa, ko sa na laveti ka vakacau-

cautaki kina. Na Kalou au qarava, e rui levu cake sara mai na leqa ka 
tiko oqori vei iko. Na vakalesui mai vei iko na bula vinaka, era na dua-
vata na lewe ni nomu vuvale ka vakalesui mai vei iko na nomu bula. Ko 
sa sereki tiko e na gauna oqo! Ko ira ko nanuma ni ra via vakagalui iko 
sa i ira sara ga e ra sa tokoni iko. Mo yalo vakacegu; e  mana na vosa! 
Sa nomu na qaqa sega ni druka. Sa rui levu sara na Kalou ka sega ni 
yavalati rawa. Ciqoma ka bulataka!

VAKATUSA
Koi au na i talai ni Kalou; Ko koya ka levu duadua sa bula tiko 
e loma vei au. Na Kalou au qarava e kaukauwa, uasivi ka levu 
duadua mai vei ira na Kalou kece ga! Au sa levu, au sega ni 
rawa ni druka. Ni’u sa toso, e toso tale ga na Kalou. Na noqu 
bula sa kena i vakadinadina.

TIKINA VULICI
Vakatekivu 22:16

Vukelulu, Jiulai 12 KO SA VAKABULAI OQO!

Maciu 8:17 (KJV)
O koya sa vakayacora kina na vosa 
sa tukuna ko Aisea na parofita, ka 
kaya, O koya ga sa kauta vua na noda 
malumalumu, ka colata na noda mate.

Vakadinata ni’u kaya, e rawarawa na 
veivakabulai. Na veivakabulai e caka-
caka mana; oqo na vuna au dau kaya 
kina kakua ni lomaleqataka na caka-
caka ni wainimate. E veivakabulai tiko 
na Kalou kei na Yalona Tabu. A nomu i 
tavi wale g a mo vakila, ka vakabau-
ti Jisu na nomu i vakabula. Au sa va-
karota na mate oqori mo lako tani e na 
yaca i Jisu! Se mate cava ga e bikai iko 
mo ciqoma na nomu vakabulai, e na 
yaca i Jisu. Kailavaka na lagilagi ni Tui 
ko Jisu; sa cakacaka oti ko koya e na 
vukumu!

Sa vakabulai iko na Kalou e na nona Yalo Tabu. ko sa sereki kina mai na 
mosi ni ulu kei na tutubu ka vakavuna tiko na mosi ni yavamu. Au vola 
tiko oqo na vua ni ketemu e na yaca i Jisu. Au sa vakadinadinataka oti 
ka sarava na cakacaka mana e vuqa ka sega ni vakamacalataki rawa 
vakavosa me laurai kina vakavinaka na kaukauwa ni Kalou. Au kilai 
koya ka’u sa vakabauta. E dau cakacaka veivakurabuitaki. E daidai au 
sa kaya vei iko mo ciqoma na nomu vakabulai e na yaca i Jisu. Taura 
matua!

VAKATUSA
Au bula galala; sega ni rawai au e dua na mate. Na yagoqu 
sa vale ni Yalo Tabu ka sega ni vakarorogo kina i vakarau ni 
vuravura. E duatani na noqu i vakarau ni bula, a bula ni qaqa 
e na yaca i Jisu!

TIKINA VULICI
Luke 4:40

Lotulevu, Jiulai 13 REKI E NA MARAU

Filipai 4:4 (KJV)
Dou reki tiko ga vua na Turaga: au sa 
kaya tale, Dou reki

Na marau e vakatau e na veika e 
yaco kei na yaloda. Na veika kece e 
yaco vakavolivoliti iko e na vakatau na 
nomu marau.

Na marau e vakatau e na veika e 
yaco, kei na veisau ni kena i vakarau 
kei na vanua e yaco kina. Na veika e 
rau donuya tiko na nomu i tubutubu e 
na manati iko tale ga, e vaka kina mai 
koronivuli, kei na veika e yaco vei ira ko 
ni bula veivolekati. Sa i ira oqo na veika 
e ra yavalati iko. Oqori na marau. Ia na 
reki e tiko kina na digidigi. E rawa ni ko 
digitaka mo reki e na dela ni veika dre-
dre ko sota kaya tiko. 

Na reki e tubu mai e loma ka sega ni lewai mai na i tuvaki ni yalomu. 
Na nomu kunea na i vakacegu e na dela ni veika dredre; oqo e na 
vakatau e na yalomu. E na gauna ko taura kina na i vola mo sa vaga-
lala, se vola ni tauvimate, se yavalati nomu bula vakawati e na duatani 
na nomu rai. Ia, ni ko sa taura e dua na i vola ni sa toroicake na nomu i 
tutu ka donuya e so na leqa ko curuma tiko, mo reki tiko ga. Me kakua 
ni vakagolei iko tani mai vua na Kalou na bolebole ko sota kaya tiko 
oqori. Na Nona takoso e na vakaotia se vakayalia na nomu leqa e na 
yaca i Jisu!

VAKATUSA
Au sa digitaka e daidai na bula e vakasinaiti e na reki. Au na 
qaqa e na veika dredre kece ga ka na kau tani vei au na leqa 
kece ga. E na yabaki oqo ni Lomalagi e Vuravura, au sa na 
vakaraitaka tiko na reki e sega ni vakamacalataki rawa e na 
yaca i Jisu.

TIKINA VULICI
Same 33:1



16

Vakaraubuka, Jiulai 14 VAKARUATAKA NA BUKAWAQA

Luke 3:16 (KJV)
Sa vosa ko Joni, ka kaya vei ira kece ga, 
E dina ka’u sa papitaisotaki kemudou e 
na wai: a sa lako mai ko koya sa levu 
cake vei keirau, ia na wa ni nonai vava 
ka’u sa sega ni yaga me’u sereka: ena 
papitaisotaki kemudou ko koya e na 
Yalo Tabu kei na bukawaqa.

E bukawaqa na Yalo Tabu ko a pap-
itaisotaki kina e na nomu ciqomi Jisu! 
E dodonu mo caudre tiko e na bu-
kawaqa katakata ko ya. Ko sega tiko 
beka ni kila ni sa caudre tiko e lomamu 
na bukawaqa ko ya. Ni ko vakarua-
taka na bukawaqa, ko na vakila ni 
sa caudre mai loma ki tuba. Na veika 
kece vakavolivoliti iko e na caudre e 
na bukawaqa ni Yalo Tabu. Na vei tiki 
ni nomu bula kece ga e va Kalou sa na 
waiwai ni bukawaqa ni Yalo Tabu. 

Vakacaudreva na bukawaqa ni Yalo Tabu e na masu, Vosa ni Kalou ka 
gumatua e na cakacaka ni Kalou. E na i vakabalebale kina na bula 
e daidai kei na veigauna kece ga! Utura na bukawaqa. Vakaruata-
ka na bukawaqa. Vakacaudreva tale mada. Ko dau lomaleqa beka, 
nuiqawaqawa, vakasagai se lomaleqa, vakaruataka na bukawaqa 
me yacova ni ra sa vakila tale ga ko ira na kemu meca ka rerevaka 
me volekati ira.

VAKATUSA
Koi au na taukei ni bukawaqa e na yabaki oqo ni Lomalagi e 
Vuravura, e na caudre tiko e lomaqu na bukawaqa ka vesuki 
ira na kequ meca e na siga se bogi ka vakama na nodra sasa-
ga kece ga! Emeni! 

TIKINA VULICI
Maciu 3:11

Vakarauwai, Jiulai 15 VOSA VUNI

1 Samuela 3:19 (KJV)
 A sa tubu ko Samuela, a sa tiko vata 
kaya ko Jiova, ka sega ni laiva e dua 
na nona vosa me lutu ki na qele.

E a tiko na Turaga kei ira e so na tama-
ta e na Veiyalayalati Makawa, ia e du-
atani na Veiyalayalati Vou, na Turaga 
sa tiko vei iko! E kilai e na nomu vosa ni 
sa tiko vei iko na Yalo Tabu ka sa vosa 
tiko na Kalou, a kena i balebale ni ko 
sa vosa, laiva me rogoci. E dodonu me 
kune vei iko na nomu i tutu vakalotu 
Vakarisito, ka dodonu mo marautaka 
na nomu i tutu oqori. Na i Vola Tabu e 
kaya ni ra dau vakatataro na Agilosi 
me ra kila na veika oqo. Na veika cava 
soti? Na Karisito e Lomamu, kei na i nu-
inui ni nona matanitu!

E daidai e kaya na i Vola Tabu ni a tiko 
kei Samuela na Turaga ka sega ni laiva e dua na nona vosa me lutu 
cala. Na i vakadinadina bula ni nomudrau veiwekani kei na Kalou e na 
kune mai e na nona Vosa ni sa cakacaka e na nomu bula e veivaku-
rabuitaki. E dua ga na ka e voqa tiko mai lomalagi sa i koya na Vosa ni 
Kalou. Sa sega tale ni gadrevi mo vakabauta se na parofisai. Wilika e 
na veisiga na i Vola Tabu. E dodonu mo kila na Vosa ni Kalou ka vakila 
ni sa cakacaka tiko vei iko kei na vukumu e na yabaki ni Lomalagi e 
Vuravura, e na yaca i Jisu!

VAKATUSA
Koi au e dua au dau cakacakataka na Vosa; au vosa taka na 
ka e veivakurabuitaki ka sereka na vosa vakalomalagi. Na 
noqu vosa e yaco kina na veisau. Au sega ni tamata wale ga 
ia, au kauta voli na dina makawa sara e volai e na Vosa 

TIKINA VULICI
Luke 1:80

Sigatabu, Jiulai 16 DOU SA KALOU

Joni 10:34 KJV)
Sa kaya vei ira ko Jisu,sa sega li ni volai 
e na nomudou i vunau,au a kaya,Dou 
sa Kalou.

E a cavuta doudou na veivosa oqo na 
Turaga ko Jisu.E vuqa na tamata lotu 
vaKarisito era lomaleqataka na i tau-
tau ni tukutuku oqo. Baleta na cava? 
Baleta, ni ra sega ni kilai ira. E sega ni 
cala ko Jisu ni vakatokai keda me da 
“kalou.” Sai koya dina ga oqori na i 
naki taumada me baleti keda ka se 
sega i veisau. Ko Jisu, na Kalou ka lia ta-
mata e na sega ni rawa na vakalasui ni 
vakatokai keda meda kalou. “Dou sa 
kalou!” Ko cei e na vakalasuya? Oqo 
na vuna e da rawa ni vakabulai keda 
ga vakataki keda kevaka e da tauvi-
mate. E cecere sara na vanua e da 
rawa ni yacova. Mo ciqoma na dina 

oqo; ko uasivi cake sara mai vei ira era kaukauwa ka ra dabe vata kei 
Karisito e na veiyasaga vakalomalagi.

E sega ni tamata wale ga ko Atama. E a buli me vaka sara ga na Kalou, 
ka yavala voli e na veiyasana cake sara. Raitayaloyalotaka mada ni 
sa lako mai na Kalou ka veitalanoa kei koya ni sa yakavi na vanua. Na 
i yaloyalo oqori e vakaraitaka tiko ni vosa na Kalou vei ira na kalou. E 
vakatokai ko Jisu me i otioti ni Atama baleta ni vakalesuya kece tale 
mai nai solisoli ka vakayalia ko Atama ena na gauna taumada. Ko iko e 
dua na kalou! Cakacaka ka vosa me vaka e dua na kalou!

VAKATUSA
Au a sucu me’u veiliutaki. E sega ni vakamalumalumu taki au 
rawa na tauvimate. Na noqu bula e vakaraitaka tiko na Kalou. 
Au lako ka vosa me vaka e dua na bete vaKalou, ka’u toso tiko 
mai na dua na lagilagi ki na dua tale e na yabaki oqo ni Loma-
lagi e Vuravura!

TIKINA VULICI
Same 82:6

Moniti, Jiulai 17 E BIBI NA VOSA

Maciu 12:36 (KJV)
Ia kau sa kaya vei kemudou, A vosa ca 
vakaaduaga era na cavuta na tamata, 
era na tarogi kina e na siga ni lewa: 

Na vei vosa kece e cavuti, e vinaka se 
ca e kilai mai lomalagi. E sega ni dua 
na vosa e cavuti wale tu ga vakaveita-
lia. E vakaevei na nomu vosa me bale-
ta na turaga watimu? Se marama wa-
timu? Se luvemudrau? Se nomudrau 
i tokani? E vinaka mo kila ni ko vua ni 
vei vosa ko a cavuta e na noa se ya-
baki sa oti, na cava sara mada ko a 
tukuna? Na vosa kece ko cavuta me 
tarai iko cake. E dodonu me vakaibale-
bale na vosa kece ko cavuta. Kakua 
ni kaya, sa sega na noqu i “lavo.” Na 
veivosa oqori e na talai yani me kauta 
mai e dua na yalo ni sega kina nomu 
bula me vakavotukanataka na vosa ko 

a cavuta!

E kaya na i Vola Tabu ni tala na nona vosa na turaga ka ra sa tu vakarau 
me ra cakacaka e na vukuna! Rogoca na Vosa Vakaibalebale 18:21 “A 
mate kei na bula sa rawa e na yame ni tamata: Ia ko koya sa vinakata 
sa na kania na vuana.” Ko sa kila na kena vakasama, cakacakataka. 
Ko a rairai cavuta e so na vosa ca e na dua na gauna, sa rawa ni ko 
bokoca oqori e na nomu cavuta e so na vosa vinaka me veibokoci 
kaya. E vakaevei ko tauvimate? Cavuta na vosa ni bula ka vakadinadi-
nataka vakataki iko ni ko sa bula e na yaca i Jisu!

VAKATUSA
Au sa na cavuta na vosa ni bula. Na vei vosa au cavuta e na 
kauta yani na kaukauwa kau sa vakatusa oqo e na yaca i Jisu. 
Emeni!
 
TIKINA VULICI
Roma 14:12

Tusiti, Jiulai 18 KO KENA I TAUKEI

1 Korinica 10:26 (KJV)
Ni sa nona na Turaga ko vuravura, kei 
na ka kece ga sa sinai kina.

Sa matata sara e na i Vola Tabu ni 
vura vura oqo kei na ka kece ga e tu 
kina e na nona na Turaga! Ko bau kila 
beka ni sa yavavala vakakoya ga na 
uto? Ko sega ni kila se yaco oqori me 
baleta na rere se na taqaya. Oqori 
e so na i vakarau ni yalo e dau yaco 
mai e na nomu taqayataka de ko na 
tarovi mai vua e dua na i vakalesilesi 
ni curu vanua ka qai sega ni vakatarai 
mo curu. Oqo e so na i vakarau ni yalo 
e yaco mai ni da sa sota kaya e so na 
bolebole. 

E na vakadeitaki iko na vosa ni Kalou ni 
nona na vuravura taucoko kei na veika 
kece e tu kina! E vakadeitaki iko na i 

tukutuku oqo e na matanitu se vanua ko tiko kina. Na Kalou ka tiko kei 
iko e taukena na kakece ga, e veivanua kece ga; e na sega ni rawa 
mo vakuwai mai na veika vinaka. Baleta na cava? Baleta ni nona na 
Kalou ka ko i taukei ni veika vinaka. Na qele ko via taukena, na i yau 
ko vinakata kei na vanua ko via tiko kina kei na ka kece ga e vinaka ko 
gadreva, e kaya na Kalou ni na solia me vaka na nomu gagadre e na 
yaca qaqa i Jisu!

VAKATUSA
Na veika vinaka taucoko e na solia vei au na Kalou ka sega ni 
vakalatilati vei ira era vakabauti koya.Na noqu yalodei kei na 
vakabauta sa tiko ga vua na Kalou, kau sa kila ni sa vakadonui 
oqo na noqu gagadre e daidai kei na veigauna kece ga!
 
TIKINA VULICI
Same 50:12

Vukelulu, Jiulai 19 KO IRA SA CAUDRE

Joni 5:35  (KJV)
Ko koya oqori na rarama sa caudre tu 
ka cila mai, ia dou a vinakata vakad-
ede vakalailai ga mo dou reki e na 
kena rarama

E vuqa e ra nanuma ni ra sinai tu mai 
lomalagi na agilosi! Ia au via tukuna vei 
iko ni sega ni vakakina. E vuqa na ka 
bula mai lomalagi e tu na matadra ka 
rawa ni ra rai kina veiyasana kece ga. 
Na vosa “agilosi” e vakamacalataka e 
dua na  cakacaka. Ni ko sa qarava na 
cakacaka oqori ko sa na qai vakatokai 
mo agilosi. E vakatale ga kina e vura-
vura. E rawa ni ko caudre ka sega ni 
waraka me tukuni vei iko, ia e rau coko-
ti vata na vakabauta kei na cakacaka 
ka vakavuna na i serau ni yalomu e na 
nomu i tavi.

Ko ira era caudre e na bukawaqa nei Jisu e rawa ni ra vakatulewa ka 
sega ni taroga e dua. Na i Vola Tabu e kaya “Joni 1:12 Ia ko ira kece 
ga sa vakabauti koya, sa solia vei ira ko koya me ra yaco rawa me ra 
luve ni Kalou, vei ira sa vakabauta na yacana:” E sega soti ni gadrevi 
mo parofita se i apositolo mo qai caudre vei Jisu. Sa kena gauna mo 
caudre vakalevu cake e na nomu veiqaravi. 

VAKATUSA
Sa na sega ni rawa me tunumaka tiko ga na nomu qaravi Kalou. 
Me’u sa vuki me’u bukawaqa ka caudre me vaka na i yara-
gi e na liga ni Kalou. A noqu i tavi me’u tarova, vakarusa, ka 
vakasoroya nai naki ni meca e na noqu bula. Emeni!

TIKINA VULICI
2 Pita 1:19

Lotulevu, Jiulai 20 PAROFISAI VAKA I IKO

Joni 4:14  (KJV)
Ia ko koya sa gunuva na wai kau na 
solia vua, ena sega sara ni via gunu ka 
tawa mudu: ia na wai kau na solia vua, 
ena tu e na lomana me mata-ni-wai sa 
tovure ki na bula tawa mudu.

Ni ko wilika na i talanoa oqo, ko na 
kila ni vosa ko Jisu vua na marama ka 
kerea tiko na waibula me vakaotia 
vakadua na nona karamaca. Ni qai 
tukuna lesu ko Jisu na i tukutuku ni nona 
bula na marama oqo; sa qai kidacala 
ko koya ka kidava ni ko Jisu na Mesaia!

Ni sa qai kerea na wai bula na mara-
ma, sa soliaia ko Jisu vua e dua na 
parofisai. Na parofisai e baleta na 
wai bula. E dodonu meda vakauqeti 
e na mataqali parofisai oqo. Sa kena 
gauna oqo mo tekivu parofisai vei iko, 

na nomu bisinisi, kei na nomu bula mai muri. Sa drodro tiko ga na wai 
bula ni parofisai ka sa buebue tiko e lomamu. Sa rawa ni ko tekivu e na 
gauna oqo mo vakatusa na veika ko vinakata e na nomu bula. 

VAKATUSA
Au sa vakasinaiti e na yalo bula ni Kalou. E na vakavotukana na 
parofisai ki na noqu bula e na yabaki oqo ni Lomalagi e Vuravu-
ra. Na noqu vosa e na yavalata na vuravura ni sa buebue tiko 
na uciwai ni bula e na yaca i Jisu! 

TIKINA VULICI
Aisea 55:1

Vakaraubuka, Jiulai 21 KABAKORO ME VAKA NA 
RAINOSEROSI

2 Korinica 4:18 (KJV)
Ni da sa sega ni vakananuma tiko na 
veika sa rairai mai, na veika ga sa 
sega ni rairai mai; ni sa dede vakalailai 
ga na veika sa rairai mai; ia sa sega 
ni mudu na veika sa sega ni rairai mai.

Na rainoserosi e bau dua toka na 
manumanu vuku. E rawa ni rogoca 
ka kila e dua na manumanu kevaka 
e rau veiyawaki e na 30 na kilomita. 
Ia, na rainoserosi e sega ni rawa ni rai 
vakayawa na matana me sivita we 20 
na mita. Ni sa rere na rainosirosi e na 
sega ni rawa ni raica na leqa ia sa na 
vakayayamo ga. 

E na cici yani vakaveitalia me rau sota 
kei na leqa ka veivorati kaya. Ko Pau-
la na i Apositolo e kaya vei keda e na 
2 Korinica 5:7 “Keitou sa lako voli e na 

vakabauta, ka sega ga e na raica:” Mo taura matua na vakabauta 
mai na vosa ni Kalou me vakabula na yalomu; io, ko Karisito na yavu 
vatu dei eda tudei kina. Vakayaragi taki iko e na vakabauta ka cici yani 
ki liu mo vakarusa na kemu meca. Sa lako tiko mai na nomu lavo. Tudei 
e na nomu vakabauta. E sebera ni oti na yabaki oqo ni “LOMALAGI E 
VURAVURA” ka se dabe tiko na Kalou e na nona i tikotiko vakaturaga!

VAKATUSA
Au sa tayabe tiko ki liu kei na nomu vakabauta, sa dei na noqu 
vakasama. Au na valuta ka vakavua na vei ka dredre e na yalo 
ni Kalou. Ko koya sa liutaki au ena yaca i Jisu!

TIKINA VULICI
Iperiu 11:1

Vakarauwai, Jiulai 22 OTI NA EMENI

Efeso 3:21 (KJV)
Me ia vei koya na vakarokoroko e nai 
soqosoqo lewe ni lotu e na vuku i Karisi-
to Jisu, me yacova na veitabatamata 
kece ga ka sega ni mudu. Emeni.

Na “EMENI” e na i vola oqo e na vosa 
vaka Iperiu e kena i balebale “nuitaki,” 
“e dina,” kei na “me yaco.” Na cava 
ko dau cakava ni ko sa cavuta oti “me 
yaco” ni suka na lotu e na sigatabu? Ni 
ko sa lesu ki vale, ko na wilika tiko ga na 
i Vola Tabu? Se, ko biuta vakatikitiki me 
yacova na Sigatabu ka tarava? Na sau 
ni taro oqori e vakatau e na nomu mat-
ua vakayalo. Na nomu veiwekani kei 
na Yalo Tabu e na nomu duadua ga. 

E sega ni rawa ni ko vodo e na bula 
vakayalo na i talatala se na i vavako-
so. E ka bibi na ka ko vakayacora ni sa 

suka e dua lotu veivakauqeti ena Sigatabu. Sa na tekivu vosa vei iko na 
Yalo Tabu e na gauna e drau veiwasei kina mai vale se e na dua tale na 
vanua. Vakayagataka na vakanomodi ni nomu vale mo qarava kina 
na Kalou ka vakila na Nona veivakasinaiti e na vatavata ni Lomalagi 
e Vuravura.

VAKATUSA
Sa noqu liuliu na Yalo Tabu me solia vei au na yalo doudou, kei 
na yalo dei me’u tukuni Jisu ki na veimatanitu. Sa yadra tiko na 
yaloqu ka vakaukauwataki e na Yalo Tabu o Koya sa lewa na 
noqu lakolako. Au na rawata na i tavi vakaKalou ka soli vei au 
e na yaca i Jisu!

TIKINA VULICI
Roma 11:36

Sigatabu, Jiulai 23 KELIA VAKATITOBU

2 Korinica 4:18 (KJV)
Ni da sa sega ni vakananuma tiko na 
veika sa rairai mai, na veika ga sa 
sega ni rairai mai; ni sa dede vakalailai 
ga na veika sa rairai mai; ia sa sega 
ni mudu na veika sa sega ni rairai mai.

E da sega ni vunautaka na sautu, ia na 
noda Turaga ko Jisu Karisito, o Koya sa 
solia na sautu. Keitou sa sega ni vunau-
taka na veivakabulai, ia ko Jisu na dau 
veivakabulai. Kevaka e sega ni yaco 
yani vei iko ko Koya, ia ko na tauvimate 
tiko ga. Kevaka e sega ni tarai iko ko 
koya na vu ni sautu ko na dravudravua 
tiko ga! E dodonu mo semati iko kivei 
Koya e vakavuna, sa i Jisu Karisito. E 
vuqa  na cakacaka yaga e yaco tiko 
e na vuravura ni yalo ia kevaka e da 
sega ni yavalata,ia e na sega ni mana-
ti keda! 

Na cakacaka vakayalo e yaco tiko oqori e na nomu vale, i tikotiko, e 
na veivanua volekati iko. E dodonu me dolavi na matamu vakayalo 
mo raica kina na veika kece e vakavolivoliti iko. E na yabaki oqo ni 
Lomalagi e Vuravura, mo tekivu kelia kina vakatitobu na nomu bula 
vakayalo e na masu, na Vosa, kei na veitokani kei na Yalo Tabu. Mo 
moce vakalailai, vosa vakalailai, masu vakalevu ka vakila na titobu ni 
bula vakayalo e na yaca i Jisu!

VAKATUSA
Sa yadra na noqu vakasama, tadola na mataqu, ka sa tiko ga 
na noqu bula e na vosa ni Kalou. Au sa sega ni rawa ni biuta na 
Vosa ni Kalou me yacova ni’u vakila na veika titobu baleta na 
cakacaka ni yaloqu e na yaca i Jisu!

TIKINA VULICI
Iperiu 9:11

Moniti, Jiulai 24 KO IKO NA CINA SERAU

Maciu 5:16 (KJV)
Me caudre vakakina na nomudou 
rarama e na matadra na tamata, me 
ra raica na nomudou i valavala vinaka, 
ka vakarokorokotaka na Tamamudou 
sa tiko mai lomalagi.

Na tiki ni Vola Tabu edaidai e sega 
wale ga ni cavuta kina ko Jisu na cak-
acaka vinaka; e cavuta tale ga na 
vakarokoroko, ka dodonu me vago-
lei vua na tamada mai lomalagi. A 
kena i balebale ni cakacaka vinaka e 
cavuta ko Jisu e vakarokorokotaki kina 
na Kalou. E rawa beka meda kaya ni 
vakarokorokotaki na Kalou e na vei ka 
e ra raica vei kemudou na tamata, e 
rawa beka ni rairai vei iko na lagilagi ni 
Kalou?

Au masulaka e daidai me rairai e na 
nomu bula na cakacaka vinaka e ra na raica kina na tamata na noda 
Kalou mai lomalagi. Au nuitaka ni na kunevakalevu cake ena yabaki 
oqo ni lomalagi e vuravura na nomu cakacaka vinaka me ra raica kina 
na tamata na Kalou e da qarava. Me ra vakayarayarataki na tamata 
ki vua na Kalou e na nomu cakacaka vinaka ena vukui Jisu. Me caudre 
na nomu rarama uasivi e na nomu vanua ni cakacaka. Au masulaki iko 
me caudre na nomu rarama vei ira na tamata e na gauna ko yaco 
yani kina. 

VAKATUSA
Na caucaudre e na vakasucuma na cakacaka vinaka me ra 
gole kina na tamata vei Jisu. E na nomu yalava ni cakacaka. E 
na veivakauqeti na vosa au tukuna e na noqu yalava ni caka-
caka. Au na sega ni bula e na rere se lomaleqa, ia e na loloma 
kei na makare ni vakasama e na yaca i Jisu! Emeni.

TIKINA VULICI
Vakaibalebale 4:18

Tusiti, Jiulai 25 BULA E NA PAROFISAI

1 Joni 3:2 (KJV)
Oi kemudou sa lomani, eda sa qai luve 
ni Kalou, ia sa sega ni rairai se da na 
vakaevei maimuri: oqo ga eda sa kila, 
ni na rairai mai ko koya, eda na tau-
tauvata kaya; ni da na raica na mata-
na dina.

De o se bera ni kila, me’u tukuna vei 
iko ni ko sa bula tiko e na gauna ni 
parofisai. 1 Koronica 14:5 e kaya me da 
duivosavosa..., ia e tukuni tale ga e na 
tikina oqo me da parofisai taucoko na 
titobu ni bula vakayalo e na i tukutuku 
vinaka e yavu taki e na parofisai! E da 
kana, gunu, ka moce e na parofisai. 

E da taracake me vaka e dua na vale 
ka buli mai na veitikini vatu. Na yabaki 
2023, ka vakatokai “Lomalagi e Vura-
vura,” e vauci e na parofisai ka sega ni 

tautauvata e na dua tale. E a kaya na Kalou, e a rogoca na parofita, ka 
sa yaco me vakakina. Ko na vakila na i balebale ni bula e na Lomalagi 
e Vuravura; Sa na biutani vakayawa mai vei iko na sega. Ko sa curuma 
tiko oqo na yalava ni vuavuai; au sa parofisai taka oqo vei iko. Na nomu 
bula e na laveti cake e na yabaki oqo e na yaca qaqa i Jisu.

VAKATUSA
Au a sucu e na gauna oqo ni’u vakaraitaka ki vuravura na lagi-
lagi ni Kalou. Au kauta mai na i Tukutuku Vinaka, ka’u kauta voli 
mai na kaukauwa ni Kalou kei na Yalo Tabu ka sa bula vei au e 
na yaca i Jisu. Emeni!

TIKINA VULICI
Joni 1:12

Vukelulu, Jiulai 26                         KO IKO NA VURAVURA

Maciu 25:16 (KJV)
Ia ko koya sa taura na taledi e lima sa 
laki veivoli kina, a sa rawata e lima tale 
na taledi.

Au dau taleitaka na i talanoa oqo ba-
leti koya ka soli vua e lima na taledi, e 
sega ni lokuyara se didi. E cakacaka-
taka sara vakatotolo e na volia kei na 
volitaka. E vakacuruma e na makete 
ni lavo me vaka na kena i vakarau. Na 
tamata oqo e a sega ni waraka me 
tukuni vua na ka me cakava. E so na 
lotu vaKarisito e ra dau kaya, wawa, 
waraka tiko ga na Turaga. Ia na Turaga 
e waraki ira tiko me ra cakava e dua 
na vakatulewa me baleta na ka e tu 
vei ira.

Ko cei e a tukuna mo wawa? Ko cei 
a solia vei iko na i yau? Ko cei e utura 

tiko vei iko na bukawaqa sa caudre tiko qori? Sa dodonu mo kila ni sa 
vakayacora kece tiko oqori vei iko na Turaga. Sa rui dede na nomu tiko 
ga e na vuravura lailai. Sa kena gauna mo kalawa yani ki na vuravura 
levu vakauasivi e na vakayagataki ni i walewale vovou ni gauna oqo. 
Ni sa vakayavalati iko tiko e daidai na Yalo Tabu, kakua ni wele.Ko koya 
ka talanoataki tiko oqo e a sega ni wawa, sa tucake ka cakacakataki 
koya sara ka rawata tale e dua na drau na pasede na tubu. Me vakao-
qori na nomu vakasama. 

VAKATUSA
Au sa vakaivotavota tiko ga e na veisiga e na i solisoli ni Kalou. 
Au rawa ni vakailavotaka e 
dua na matanitu ka sa vaka na makeneta na i lavo. Na noqu 
i volavosa e sega ni tiko kina na malua, malua, malua. Au na 
vuavuai e na ka kece ga au cakava, e na yaca i Jisu. Emeni!

TIKINA VULICI
Roma 12:6

Lotulevu, Jiulai 27 BULA YAVALATI

Cakacaka 20:24 (KJV)
Ia ka’u sa sega sara ni nanuma na noqu 
bula me ka talei vei au ka me’u vakao-
tia ga na noqu cakacaka kei nai tavi 
ka solia mai vei au na Turaga ko Jisu, 
me’u vakatakila nai tukutuku-vinaka ni 
loloma ni Kalou.

E da qoroqoro e na nodratou tudei e 
na vosota na tisaipeli. E rawa vakaca-
va vei ira ratou e lewe vica wale ga na 
tisaipeli me ratou valuta na vuravura  
e na i tukutuku-vinaka ka vakalotutaki 
keda na lewe 3.5 na bilioni na lotu va-
Karisito e vuravura e daidai. E ratou a 
sega ni rere se taqaya, e ratou yadra-
va matua ga na nodratou i tavi me 
ratou vakaotia. Me vakataki iratou na 
tisaipeli, sa noda i tavi edaidai me “lala 
ko eli, ka sinai ko lomalagi!” 

E da nanuma beka ni rawarawa na veivakalotutaki se bula ni masu ka 
vaka e dredre me yacovi keda mai na caka mana. Nanuma, oqo na 
gauna ni reki! E na yabaki oqo ni Lomalagi e Vuravura sa kasura oti na i 
lati kece ga ka tarova tiko na nomu toso ki liu. E ra na tubu nai soqosoqo 
lewe ni lotu ka uasivia na noda nanuma. E na druka na ka kece ga ka 
tarovi iko tiko mai na i naki ni Kalou, me solia vei iko na ka kece ga ko 
gadreva e na yaca talei i Jisu! Emeni.

VAKATUSA
Na noqu bula e na volai me vaka na kedra i tukutuku na i aposi-
tolo me laurai kina na bula nei Karisito vei au. Au sa voli oti tau-
coko sara vakadua vei Karisito e na bula dredre ka’u bolei kina! 

TIKINA VULICI
1 Korinica 15:58

Vakaraubuka, Jiulai 28                                         VAKASINAITI E NA YALO TABU

Efeso 5:18 (KJV)
Ia dou kakua ni mateni e na waini, ni sa 
ia kina na ka vakasisila; dou vakasinai-
ti ga e na Yalo Tabu;

Na lotu ni kua sa kauwaitaka cake 
vakalevu na veika e baleti koya ka 
lailai na Yalo tabu. Na noda tiki ni Vola 
Tabu ni kua E matata: me da mateni e 
na Yalo Tabu! Na kena vosa e cavuti e 
kaya me da “vakasinaiti.” Me da vaka-
sinaiti me yacova ni da sa mateni e 
na Yalo Tabu! Ko Eparama e a sega ni 
tataivatia. Ko koya e dua na dau mat-
eni e na Yalo Tabu, ia e dei na nona i 
lakolako ka sega ni yavalati. E vakaev-
ei sara beka na nomu soli iko ki vua na 
Yalo Tabu? 

E so na lotu vaKarisito e ra solia e vei-
mama ni nodra bula ki vua na Yalo 

Tabu ka maroroya e veimama me baleti ira! E veicalati ke vaka ko ga-
dreva na Kalou me maroroya na nomu bula vakawati, luvemu kei na 
nomu cakacaka ka bureitaka vua na nomu i lavo. Soli iko taucoko, dua 
na drau na pasede (100%) mo lutu dromu ka luvuci e na Yalo Tabu. Sa 
lewa taucoko ko koya; bau yaco sara ki na nomu i sulu. Vakabauti koya 
taucoko ko na qai raica na taucoko ni bula vata kei Koya e na nona 
kaukauwa.

VAKATUSA
Ko i au e dua na lotu vaKarisito ka vakasinaiti e na Yalo Tabu. Na 
noqu bula taucoko e lewai ka vakaukauwataki e na Yalo Tabu 
sa tiko vei au. Au sa nei Jisu, ka sa lewa ko Koya na noqu bula 
kei na noqu i kalawa kece ga!

TIKINA VULICI
Luke 1:15

Vakarauwai, Jiulai 29                             NA I OTIOTI NI WASE

Maciu 24:7 (KJV)
Ni na veibolebolei na veivanua eso, kei 
na veimatanitu eso: ena yaco tale ga 
na dausiga, kei na tavuki ni vanua, e 
na yasana e vuqa.

Na Kalou sa i koya na Alifa kei na Ome-
ka, a kena i balebale,ko Koya sa tekivu-
na ka vakacavara tale ga. E a taura na 
gauna ko Koya me wilika yadudua na 
drau ni ulumu ka vakalewa sara na ve-
itiki ni yagomu. Ni ko sa kila na verever-
ea ni veika e baleti iko mai loma ki sau, 
ko na qai kila na titobu ni nona kauwai 
na Kalou me baleti iko.

E sega ni dua na ka vou e yaco tiko e 
na vuravura; koi keda na i tinitini - na 
i cavacava ni otioti ni wase. Sa kune 
votu tu vei keda na kena i vakatakilaki-
la. Na veika kece 

e yaco vakavolivoliti keda e a sa parofisaitaki oti makawa sara. Sa 
yaco mai vei keda na mate me vaka na Covid-19 ka vakaleqa na bula 
vakailavo ni veimatanitu e vuravura. Na i tukutuku-vinaka ni ko lotu va-
Karisito ko sega ni  na vakurabuitaki e na veika oqo. Sa tukuna oti na i 
Vola Tabu me da reki ni sa yaco na veika oqo baleta ni sa voleka mai 
na Turaga. Kakua ni rerevaka na i tukutuku ko rogoca e veisiga. Mo 
marau! Sa cakacaka tiko na Vosa.

VAKATUSA
Au a sucu donuya na gauna oqo me’u yavalata ka vota na i 
yau kei na veimatanitu. Au domo ni Kalou ki na i taba tamata 
oqo; e sega ni rawa me’u vagalui, au na cabe cake tiko ga e 
na yaca i talei i Jisu!

TIKINA VULICI
Luke 21:11

Sigatabu, Jiulai 30 MO TUBU E NA BULA OQO

1 Timoci 4:15 (KJV)
Mo dauvakananuma na veika oqo; me 
ra rawai iko sara; me rairai kina ni ko sa 
vuku cake mai e na ka kece ga.

E dua na bisinisi na bula. Ko rairai rawa-
ta tiko na tubu se lutu. E dodonu mo 
vakatulewa vakavinaka e na tubu ni 
nomu bula. E so e ra nanuma ni noda 
voleka vei ira na tamata ni Kalou e da 
sa rawata kina na kaukauwa kei na 
lewa vei ira e ra bula torocake vakaya-
lo. E da sa guilecava me da tara cake 
na noda bula vakayalo me da valuta 
na bolebole ka rawa tubu. Ia mo tara 
cake na nomu vakabauta e na bole-
bole ni bula oqo e na nomu rawata na 
tubu. 

Sa kena gauna oqo mo tara cake na 
nomu bula ni masu ka vulica na Vosa 

ki na dua tale na i kalawa. Na nomu tubu vakayalo e dodonu me ua-
sivi cake. Na leqa vei keda na lotu vaKarisito ni da sega tiko ni kila ni 
vakayalo na bula, ka da raica tiko ga na veika vakayago. E dodonu 
mo yavutaki vakavinaka e na veika vakayalo. Sa na qai rawa ni ko 
sokotaka vakavinaka na nomu bula mo rawata kina na tubu.

VAKATUSA
Au sa yadrava tiko na noqu bula vakayalo; ka sega ni bolea 
na i valu ni bula oqo e na yaragi vakayago. Sa tiko vei au na 
kaukauwa me’u veivorati kina. E na sega ni rawa me’u vakana-
dakui ni sa levu cake ko koya sa tiko e loma vei au; mai vei 
koya sa tiko e vuravura.

TIKINA VULICI
3 Joni 1:2

Moniti, Jiulai 31                                           NA KA VUNI NI MASU

Joni 14:13 (KJV)
Ia na ka kece ga dou na kerea e na ya-
caqu, au na kitaka, me vakarokoroko-
taki na Tamaqu ena vuku ni Luvena.

Rogoca vinaka na tiki ni Vola Tabu oqo: 
“au na kitaka” e sega ni duatani tale ni 
na ka. Ko raica, ni lewe vuqa e ra na 
vesuki e na vosa “veika kece ga” e ra 
sega ni kila ni kaya ko Jisu au na kitaka 
na kerekere ko masulaka. Ni da masu 
e da dodonu me da kila ni da curuma 
na veisau. Na ka vuni ni masu sa i koya 
na nomu kilai iko kei Karisito! Vulica mo 
masu vaKarisito baleta e sega ni dua 
na mataivalu ni masu! 

Na i Vola Tabu e kaya ni ko uasivi cake 
mai vua na qaqa, ko drau veivala tiko 
kei cei? Na Kalou e cakacaka tiko ga e 
na ka ko kerea me vaka na Nona vosa. 

Ni ko masu ko sa solia vua na Kalou na galala me takosova na veika 
e baleti iko. Ko koya gona, e dodonu me matata na ka ko kerea. Na 
masu e solia vua na Kalou na galala me cakacaka e na vuravura. Ni ko 
sa solia Vua na galala, ia me matata na nomu gagadre. Na Karisito vei 
iko sa vosa tiko e na nomu qaqa ni masu ka sa vakadeitaka ni na saumi.

VAKATUSA
Au sa uasivi cake; na noqu bula ni masu e matata kina na vei-
sau au gadreva e na noqu bula, noqu vuvale ka na yaco oqori 
e na yaca i Jisu!

TIKINA VULICI
Maciu 7:7

Tusiti, Okosita 1 A MATE VAKACEGU

1 Korinica 15:31 (KJV)
Au sa tukuna dina sara na noqu rekit-
aki kemudou na veiwekani e na vuku 
i Karisito Jisu na noda Turaga, au sa 
mate tiko e na veisiga.

E  veibogi, e curuma e dua na veisau 
na yagomu: ka vaka e sa mate. Sa qai 
yadravi iko tiko ga na nomu mona me 
vakadeitaka ni ko se bula tiko, ko na 
vakila ni dau kida na veitiki ni yagomu 
kevaka e vakayavalati. Oqo na vuna 
ko na dau yadra cala mai kina vaka-
sauri e na so na gauna. E vaka sara ga 
e sa wilika oti na tikini Vola Tabu oqo na 
yagomu ka kila ni dodonu me mate e 
na veisiga. E na matalia beka ni ko ro-
goca ni dodonu mo mate e na veibogi 
mo rawa ni bula tale kina!  

Sa rawa ni da vakila tiko na veisau oqo, 
ia e matalia ni da kila na ka meda cakava. Raici iko mada vakavinaka 
mo kila na nomu i tovo kei na  so na gauna na vakasama ka rawa ni 
vesuka na yalomu. Mo kune vakacegu e na nomu mate e na veisiga 
mo marau tiko kina. Guilecava mada na nomu gauna ni qaciqacia ka 
me mate  na i vakarau e so ka sega ni vinaka vei iko. Oqori na i vakarau 
e dodonu me mate e na veisiga mo yadrava rawa kina na veigauna 
vinaka!

VAKATUSA
Au vakaukauwataki e na Yalo Tabu ka vakalougatataki e na 
vakacegu kei na marau! Au sega ni kauwaitaka e na dua na 
leqa me yavalati kina na noqu bula. E sega ni mositi au e dua 
na ka baleta ni sa tiko kei au na vakacegu ni Kalou ka uasivia 
na ka kecega. 

TIKINA VULICI
Kolosa 3:14-15 

Vukelulu, Okosita 2 SEREKI IKO

Efeso 1:11 (KJV)
Eda sa caka talega kina me nonai vo-
tavota, ni da sa lesi eliu me vaka sa na-
kita ko koya sa cakava na ka kecega 
me vaka na nona lewa:

Na nomu kilai iko e ka bibi baleta 
na nomu bula vinaka e veisiga. E ra 
kaya na dau ni vakadidike ni tukutuku 
matailalai baleti iko e dodonu me kune 
e na nomu dra. E kilai tale ga kina na 
nomu i tovo kei na mate e tauvi iko e 
so na mate. Na i tukutuku kece oqo e 
rawa ni kilai e na vosa. E tiko na kau-
kauwa e na nomu vosa me sereka mai 
na veika vuni me baleti iko!

E na noqu veiqaravi, au dau tukuna 
kina na veivakurabuitaki nei tamaqu, 
na i talatala Chris Oyakhilome kei na 
tukaqu vakayalo, Arevikavo Benson 

Idahosa. Na nomu kilai iko ko na vosa kina vakadoudou ni sa vukei iko 
tiko na kemu i tukutuku. E na yabaki oqo ni Lomalagi e Vuravura, vak-
agalalataki iko mo rawata kina e so na cakacaka veivakurabuitaki me 
vakataki ira na nomu i tubutubu. Kakua ni galu. Vosa vakadoudou ka 
tukuni ira e ra a liu vei iko. Ni sa tiko tale ga vei iko na nodra kaukauwa! 
Vakadinata ka raica na veivakurabuitaki e na kemu i sema e na kau-
kauwa ko rawata mai kina!

VAKATUSA
Au sa tawase tani mai na i vesu makawa ka taura na lagilagi 
ni bula vou kei Karisito! A ka kece ga sa nona sa noqu meu 
marautaka!

TIKINA VULICI
1 Joni 4:4 

Lotulevu, Okosita 3 NA DINA NI LOLOMA NI KALOU

1 Joni 3:1 (KJV)
Sa tukuna ko koya na loloma ni Kalou 
ni sa vakabauti keda tale me da luve-
na, kei na nodra i valavala na luve ni 
Kalou. Raica na kena levu ni loloma sa 
ia vei keda na Tamada, me da vakato-
kai kina me da luve ni Kalou: ia eda sa 
vakakina. O koya oqo sa sega kina ni 
kilai keda ko ira na kai vuravura, ka ni 
ra a sega ni kilai koya.

E rau duidui na vakasama kei na ka 
dina. Ko ira na dau buli motoka e ra 
dau bacani ira na draiva ka ra yalata-
ka kina na i bulibuli se i rairai ni motoka 
e ra bulia me rawai ira na dau volivoli. 
Ko ira na motoka oqori e ra se bera ni 
buli. Ni sa yavalati rawa na vakasama 
me ra volia na motoka ka mai sureva-
ki oqori e ra na qai raica ni vakasama 
wale ga ks sega ni ka dina, e ra se bera 

ni buli. 

E so e ra raica na Kalou me vaka na tadra ka dredre me vakabauti. 
Ia au via tukuna vei iko, ni ka dina na Kalou! E sega ni dua wale ga na 
vakasama se vakanananu mo qai sota kaya ni ko sa yaco ki lomalagi. 
E sega ni kele tu me saravi me vaka na motoka. Sa vinakata ko koya 
mo tiki ni nona bula sara ga oqo! E sega ni vinakata na Kalou mo tadrai 
koya kei lomalagi ni tiko vakayawa sara - sega! E vinakata ko koya me 
kauti lomalagi mai vei iko e daidai mo rawa ni marautaka kina na i soli-
soli e rawa ni solia vei iko! Sa dola tu na katuba vei iko. Curu mai ki loma 
ka vakila na talei ni nona loloma! 

VAKATUSA
Na loloma ni Kalou e kauti au tani mai na mosi kei na vakalolo-
ma ni noqu bula ki na nona veivakarautaki. Au sa rawata na 
vakacegu, loloma kei na veimaroroi vakalomalagi e na noqu 
bula e veisiga. 

TIKINA VULICI
Jeremaia 29:11 

Vakaraubuka, Okosita 4 E NA TAUDAKU

Na Dauvunau 9:11 (AMPC) 
Au a qai lesu, ka kunea e ruku ni ma-
ta-ni-siga, ni ra sa sega ni tauca na 
cere ko ira na daucici, ka ra sega ni 
gumatua e nai valu ko ira na qaqa, 
a ra sa sega talega ni kana ko ira na 
vuku, a ra sa sega talega ni vakaiyau 
ko ira na yalomatua, ka ra sa sega 
talega ni vinakati ko ira na matai; ia na 
kena gauna kei na kena rawarawa sa 
yaco vei ira na tamata kecega.

E na taura na kaukauwa ni Yalo ni Ka-
lou mo rawa ni kila dina kina na i Vola 
Tabu. Kevaka e sega na Yalo Tabu e da 
na mila ulu ni da sega ni kila na kena i 
balebale, me vaka oqo “ ni ra sa sega 
ni tauca na cere ko ira na daucici,” na 
tiki ni Vola Tabu oqori e veicalati kei na 
noda vakasama ni da kila ko ira e toto-
lo e ra qaqa e na veitaucici. E sega ni 

kena i balebale ni dodonu me vakamacalataka na Kalou na tikina oqo. 
Ia e dodonu me vakatakila vei iko. Na noda wilika e so na Vosa ni Kalou 
vaka oqo sa gadrevi kina me da vakasamataka vakatitobu cake. 

Na i Vola Tabu e sega ni vola dusidusi vakavuli. Na i vola tabaki vakavuli 
e ra ka mate, ia na Vosa ni Kalou e ka bula! Na i Vola Tabu e da vakavu-
lici kina e na ka dina me da kila ka maroroya. Mo kila na kaukauwa kei 
na cecere ni vosa ni bula! Dolava na yalomu mo vakavulici e na Yalo ni 
Kalou mo sotava kina na dina ko se bera ni bau kila vakadua. Kevaka 
e tuberi iko na Yalo Tabu kina veika titobu vakayalo, ko sa na dolavi iko 
kina nona rarama!

VAKATUSA
Na Yalo ni Kalou sa tuberi au ki na vei ka titobu ni bula. Au sa 
vakatusa ni sa yadra na noqu vakasama ka sa dolavi na yalo-
qu, ia na yaloqu sa vakarau tu me’u ciqoma na vosa bula ni 
Kalou. 

TIKINA VULICI
Iperiu 4:12

Vakarauwai, Okosita 5 VAKAOTIA NA NOMU MASU

Vakatakila 1:6 (KJV)
A sa qisi keda me da tui ka bete vua na 
Kalou kei Tamana; me sa ia vei koya 
na vakarokoroko kei na lewa ka tawa 
mudu. Emeni.

E na i vakarau ni vosa vakaPeritania, 
ni volai e dua na yatu vosa ka sega ni 
vakaoti e kai naki ni dua toka oqori na 
cala levu. Na veitaratara e sega wale 
ga ni baleti iko kei ira e ra vakarorogo, 
e dodonu me vakayacori vakavinaka. 
Na i yatu vosa ka sega ni volai vakaoti 
e vakatauvatani kei na dua e biu vuli 
dole. Ni volai e dua na i talanoa ka ca-
cavukavuka na kena vosa e na sega ni 
vakabau. E tautauvata kevaka e dua 
e vosa ka sega ni vakacavara na i tu-
kutuku e via kaya. Ko ira oqo e ra rawa 
ni vakatokai me ra vuli vakavo, sesewa 
se tawa vuli. E vakatale ga oqori na 

veika vakayalo. E tu na kena i vakarau. 

Ni ko masu vua na Kalou, e vinakata ko Koya me matata na veivosa ko 
cavuta e na nomu masu. Na masu e dua na i tukutuku ka umani vata 
koto kei na vosa mana. Sa tu vei iko na kaukauwa me vaka na bete 
mo cavuta tale ga e na vosa doudou me vaka na tui. Ni ko sa masu 
tale kakua ni ko kerekere tu ga e veigauna. Vakaotia na nomu masu 
me vaka e dua na tui e vakatulewa e na veika e baleti koya me vaka 
na Vosa ni Kalou!

VAKATUSA
Me vaka na i tikotiko vakatui ni Kalou, au sa vakatusa ka kaciva 
na lewa dodonu. Na noqu vosa ni vakabauta e kaukauwa ka 
voqa yani vakayawa kina veivanua e gadrevi kina na veivak-
abulai me ra tucake mai. 

TIKINA VULICI
1 Pita 4:11



40

Sigatabu, Okosita 6 KARISITO E LOMAQU   

Kolosa 1:27 (KJV)  
Ni sa vinakata na Kalou me vakatakila 
vei ira na kena vakaidina kei na kena 
talei na ka vuni oqo e na kedra maliwa 
na veimatanitu: oqori na Karisito e na 
lomamudou, na vu ni noda nuitaka na 
kalougata.

Sa kena i vakarau e na veiyabaki me 
ra kacivaka ka vola ni sa baci gauna 
ni ‘mate taka ‘. Sega ni bera sa ravu-
ravu na mate. Sa vaka era kila tale tu 
ga na manumanu ni mate na gauna 
me ra veitakavi mai. Na mana wale 
ga ni nodra i tukutuku na kena dau era 
yaco mai  kina na veimataqali mate e 
na veigauna me da vakasosataki kina.

Ia e tu vei keda na tamata vakabauta  
na kaukauwa me da vorata na sasa-
ga kece era via vakamalumalumutaki 

keda. Ko Paula na i apositolo e vakatoka me ‘Karisito e lomamu’ E na 
daumaka sara kevaka eda sa okati ‘Karisito e lomaqu’ me sa tiki ni 
noda bula tudei. Kevaka e mosi na yavamu, mo kaya ‘Ko Karisito sa 
tiko e yavaqu.’ Mo dau kaya tiko ga na veivosa oqo kina veitiki ni yag-
omu ka yaco sara kina nomu i yau e na baqe. Mo kakua sara ni soro se 
lomaleqa ni ko sa  curuma na gauna bolebole. Tu vakatagane,yalodei 
ka kaya, ‘SA TIKO E LOMA VEI AU KO KARISITO.’

VAKATUSA
Au bula ni sa tiko e loma vei au ko Karisito. Sa tu vei au na 
kaukauwa ni noqu bula taucoko.Au na sega ni tauvimate se 
dravudravua. Sa bula e lomaqu ko Karisito. Aleluya!

TIKINA VULICI
1 Joni 4:4

Moniti, Okosita 7 KACIVA MADA

Roma 10:8 (KJV)
Ia, ka cava e kaya? Sa voleka vei iko 
na vosa io e na gusumu kei na yalo-
mu, kei na vakabauta,o koya keitou sa 
vunautaka.

E tawa vakaiyalayala na i solisoli e tu 
vei keda. E rawa ni da vakavotukana-
taka na vakasama matalia e vuqa. 
Eda rawa ni talaca ki ra na ulunivanua 
cecere ka taya kina e dua na gaunisa-
la. Sa buli iko oti tu na Kalou mo kakua 
ni vakadrukai rawa e na sasaga kece 
ga. Kevaka ko nanuma ni ko na rawa-
ta, io ko na rawata. Ia, me tiko vei iko 
na  yalo vakatagane kei na vakabau-
ta. 

Na kaukauwa kei na sau e koto oqori 
e na tebe ni gusumu ka rawa ni toso 
me vaka na katavila me tosoya tani na 

veika e vakalatilati kina nomu sasaga. E na sega ni rawa na toso ki liu 
kevaka ko galu tu ga,mo vosa me rawa na cakacaka. Oqo na vuna e 
dau cavuti kina na vosa, ‘LAKO TANI E NA YACA I JISU’ me dolava na ka-
tuba ni toso. E so na leqa era tiko oqori vei iko e waraka wale tiko ga mo 
vosa me ra yali. Kailavaka yani me ra lako tani e na yaca i Jisu Karisito.

VAKATUSA
Na noqu vakabauta na Kalou e rawa ni vorolaka na i lati kau-
kauwa kece ga. E sau na i Jisu. 

TIKINA VULICI
Efeso 4:29

Tusiti, Okosita 8 SEGA NA LEQA

Filipai 4:6 (KJV)
Dou kakua sara ni lomaocaoca; ia 
e na ka kecega me vakatakilai vua 
na Kalou na nomudou kerekere e 
na masu kei na dau cikecike kei na 
vakavinavinaka.

Na masu sa dua na gacagaca bibi ni 
noda bula vaKarisito ka yaragi tale ga 
ni noda veikilai kei na noda Turaga. Ni 
da sa masu eda dolavi keda vua na 
Tamada ka vakatarai Koya me rogo-
ca na noda leqa ka vakacegui keda. 
Ni da masu wasoma e na Vosa sa na 
titobu kina na noda vakabauta ka da 
sema vua na Kalou me da rawata na 
vuku ka solia duadua ga ko Koya.

Na masu e vakaukauwataka tale ga 
na yaloda me matata na noda rai e 
na gauna ni bolebole me tuberi keda 

kina na Yalo Tabu ki vua na Kalou. E solia vei keda na yaloqaqa kei na 
kaukauwa e na gauna ni leqa. Ni sa dredre na toso e vakananumi keda 
tiko ni da sega ni tu duadua veitalia ga na levu na leqa, e tikoga na Ka-
lou. Kakua ni rere, tukuna vua na lomamu kei na nomu kauwai. Kaciva 
na Turaga e daidai; e na rogoca ko Koya na nomu masu!

VAKATUSA
E titobu na nona lomani au na Kalou. E na sega ni rawa ni 
vakanadakui au ko Koya. Sa wanonova tiko ko Koya na vei tiki 
ni noqu bula kece ga ena yabaki oqo ni Lomalagi e Vuravura. 
Au sega ni leqa!

TIKINA VULICI
1 Pita 5:7; Filipai 4:7  

Vukelulu, Okosita 9 KELE E NA MARAU

Filipai 4:4 (KJV)
Dou reki tikoga vua na Turag: au sa 
kaya tale, Dou reki.

Ena dredre beka meda marau e na so 
na gauna dredre eda curumu. Sa sinai 
tu ko vuravura e na i tukutuku vakatubu 
rarawa e vuqa ka dredre me da rogo-
ca e so na i tukutuku ni marau. E so na 
tamata e ra sega ni kila na duidui ni reki 
kei na marau. Koi rau ruarua oqo e rau 
vakayavalata na yaloda ka vakavuna 
na marau. Ia, e dua na duidui levu e 
tiko vei rau. Na marau e vakatau e na 
veika e yaco e taudaku ni noda bula 
ka sega soti ni tiko vakadede. Na reki e 
lako mai vua na Kalou ka tawamudu.

E vakalomalagi na reki, ia  ko iko ni ko 
lewe ni matanitu vakalomagi e dodo-
nu me tiki ni nomu bula na reki. Baleta 

ni tukuna na i Vola Tabu mo reki e dodonu mo kila ni da rawata me vaka 
kina. Ni sa dredre mai na bula, tukuna ki lomamu, “au nona na Turaga 
- e na vanua ni reki tawa vakayalayala!” E na sega ni biuti iko ko Koya, 
a kena i balebale ni ko na dau reki tiko ga. Taura e dua na nomu Vakat-
ulewa - digitaka na reki, veitalia na draki ni bula ko tiko kina!

VAKATUSA
Na noqu bula sa kele dei toka vua na Kalou sega ni dau veivu-
kiyaki; kena i balebale ni sega ni vakatau e na veika e yaco. 
Au na vuavuai ka rawa ka me’u vakadinadinataki Koya e 
veigauna kece ga!

TIKINA VULICI
Kalatia 5:22-23

Lotulevu, Okosita 10 UASIVI CAKE

Vakarua 30:19 (KJV)
Au sa cavuti lomalagi kei vuravura 
edaidai me kila, ni’u sa tauca e mat-
amuni na bula kei na mate, na veika-
lougatataki kei na veicudruvi: ia mo 
ni digitaka mada na bula, mo ni bula 
kina, koi kemuni kei na nomuni kawa:

Na vakatulewa vinaka e vakayagataki 
kina na i tukutuku, vakadidike kei na i 
vakadinadina. E veivuke vakalevu kev-
aka e da vakasama vakavinaka ka qai 
lewa vakamatau na i tukutuku kece e 
da kumuna rawa. E vinaka cake ko ya 
mai na noda vakatulewa wale tu ga 
vakailoa. Ia ni da veivosakitaka na i tu-
vaki ni nomu bula, qarauna vakavina-
ka na nomu vakatulewa. Ke vaka ko 
sa vakadonuya mo sele, drau veivo-
saki tiko oqori kei na dua na tamata e 
vakatokai koya tiko me vuniwai. Ia ko 

se sega mada ni ko vakadinadinataka baleta ni ko sega ni kilai koya. 
Sa qai seleti iko ko koya ka lavaka mo sauma e tini vakacaca na udolu 
na dola me i sau ni nomu mosi.

E yaga na wainimate, ia na Vosa ni Kalou e uasivia na kaukauwa ke-
cega, e sega ni mosi ko sega tale ga ni sauma. Na i vola vakarautaki ni 
memu wainimate e vinakata mo vakadinata, ni ko sa vakabauta, ni sa 
rawa ko ya, mo vakabauta. Kakua ni bosoka vata na kila vakavuravu-
ra kei na veika vakayalo. Na vakabauta dina e yavutaki na nomu kila 
na Kalou ni na vakayacora ko Koya na ka e vosataka. E vinaka mo sa 
vakabauta ka vakadinata na nona valenibula na Kalou e nomu kila na 
Vosa kei na caka mana e rawa ni vakayacora vei iko ko Koya e daidai!

VAKATUSA
Au vakatusa ka yalataka ni’u na sega ni tauvimate, dravudravua 
se leqa, e na yaca talei i Jisu!

TIKINA VULICI
1 Korinica 1:25

Vakaraubuka, Okosita 11 VAKAUKAUWATAKA
NA NOMU SIGA

Efeso 5:16 (KJV)
Mo dou volia me nomudou na gauna, 
ni sa ca na veisiga oqo.

Sa tiki ni noda bula tu ni kua na tale-
voni ka sa dikevi oti ni dua na tama-
ta e na vakayagataka vaka 2,617 e 
veisiga! Na kena i vakatautauvata ni 
vakayagataka tiko na talevoni me 2 
na auwa 23 na miniti e na i volamata; 
e na dua na siga. E ra tukuna ni sega ni 
saumi na veiqaravi oqo ia sa sau levu 
sara  ni vakasamataki na gauna kei na 
wasoma ni nomu vakayagataka e na 
dua na siga. Na talevoni veikauyaki 
sa sosomitaka na kaloko ka da vakay-
agataka ni da se qai yadra ga mai e 
na moce e na veisiga. 

Ke rawa mo kakua mada ni ko taura 
nomu talevoni ni ko se qai yadra, mo 

gole mada vua na Kalou. Taura na gauna mo tekiduru ka cavuta na 
nomu masu e na mataka caca mo vakavinavinaka vua na Kalou ka 
veitokani taumada kei Koya. Tataunaka Vua na siga ko sa yadrava 
oqori kei na veika ko na cakava. Kakua ni yaco ga e kea. Vakayagata-
ka e 6 na miniti e na veiauwa e na loma taucoko ni siga. De na dredre 
beka ni ko se qai tekivu, ia e sega ni dede na 6 na miniti. E tautauvata 
ga e na nomu rogoca e dua na sere! Na veisau oqo ki na nomu bula 
ko sa na rawata kina e na masu e dua na i ka tini ni nomu siga e na vei 
auwa taucoko!

VAKATUSA
Na vosa au cavuta e vakatau ki na Vosa ni Kalou. Au sa bulia e 
dua na i vakarau ni masu ka vakatau na noqu siga ni mataka e 
na noqu vosa. E ra na vuavuai taucoko! 

TIKINA VULICI
Aisea 55:10-11

Vakarauwai, Okosita 12    NA BIBI NI YACA 

Maciu 22:32 (NCV)
Oi au na Kalou i Eparama,kei na Ka-
lou i Aisake,kei na Kalou i Jekope,kei 
n a Kalou sa sega ni nodra Kalou era 
sa mate,sa nodra Kalou ga era sa bula 
tiko.

Na voqa kamikamica duadua vua e 
dua na turaga se marama me rogoca, 
sa i koya ni cavuti na yacana se vosa 
cava e ga e cavuti kina. E keda i divi 
ka tukuni keda baleta ni da kilai e na 
yacada.Na yacada e tukuna na vu-
vale, kawa tamata,i tovo, i tutu kei na 
i rogorogo. E tiki ni bula vakamareqe-
ti na yaca me vaka eda kunea e na i 
Vola Tabu e nona veiwekani na Kalou 
kei iratou kp Eparama, Aisake kei Je-
kope.

E sau ka mana na yaca. Vakasamata-
ka mada vakabibi. Ni ko cavuta e dua yaca, ko sa vakatusa tiko na i 
balebale ni yaca ko ya. E bibi gona me da sureta na Yalo Tabu me digi-
taka na yacada kei na yacadra na luveda. Au rogoca ni a vakayacani 
e dua gone me ko Veilecayaki. Sa  dau liaca tiko ko tinana na vakatu-
bu rarawa ni nona i vakarau ia de rairai muri koya tiko ga na yacana. 
Vakataroga mada mo kila na i balebale ni yacamu. Kevaka e sega ni 
vaKalou, ia veisautaka. 

VAKATUSA
Au na sega ni vakatara na tevoro me butakoca na yacaqu. E 
lewa na Kalou na veika e baleti au ka’u na rawata na i solisoli 
e vakarautaka vei au. Au vutuniyau ka sa vakalougtataki oti tu 
me’u vuavuai e na gauna oqo kei gauna kece ga.

TIKINA VULICI
Maciu 1:21

Sigatabu, Okosita 13 AGILOSI DAU CAKACAKA

Iperiu 1:14 (KJV)
Era sega li ni yalo dauveiqaravi ko ira 
kece ga sa talai yani me qaravi ira era 
na yaco e muri me i taukei ni bula?

Na cava na yacadra na tamata era 
sega ni cakava e dua na ka, rawara-
wa sara - tawa cakacaka! E lasa beka 
ia e vuqa na lotu vaKarisito era sega ni 
vakacakacakataki ira na tiko na nodra 
agilosi’ Ko ira na agilosi era talai mai 
vua na Kalou me ra mai vukei iko. Era 
sa lesi mai kei na i solisoli e vuqa me ra 
mai vukei iko kina.Ia era dau vakaroro-
go tu kina lewa ka ra na sega ni caka-
caka ga vakai ira.

Au dau nanuma ni da sega ni dau solia 
na ka eda vakavulici kina qai vakavo 
wale ga kevaka eda vakaroti kina. E 
vakatale ga kina ko ira na agilosi. Ke-

vaka ko sega ni vakaroti ira e na  na dua na i tavi, ia era na tu ga me 
vaka na tamata tawa cakacaka.Kakua ni vakamaumautaka na nodra 
veiqaravi na agilosi era wawa tu oqori e na vukumu. Vakaroti ira e na i  
tavi me ra qarava!

VAKATUSA
Au sa vakaroti ira na mataivalu agilosi. Na solia na lewa e na 
vosa ni Kalou. Era rogoca na domo ni Kalou e na noqu i vakaro. 
Au sa vakaroti ira me ra liu vei au ka doladolava na matamata 
ni toso ki liu.Au vakatusa ni sa lako mai na noqu i lavo.

TIKINA VULICI
Cakacaka 12:1-11

Moniti, Okosita 14 MO TUDEI

Vakaibalebale 8:13 (KJV)
Oqo na rerevaki Jiova me cata na ka 
ca: Na qaciqacia, kei na viavialevu kei 
na sala ca. Kei na gusu vosaveve, ka’u 
sa cata.

Na nona sala na meca e vereverea ka 
veivakacalai ka ra sikalutu vakarawar-
awa kina na tamata lotu e na veika e 
cata na Kalou. Na nodra i tovo e vei-
calati e dina ga ni da nanuma ni tovo 
ni veiwali se i vukivuki lasa me rawa kina 
na dredre. E ka ni lasa kevaka e vaka-
vinivo mai e dua na turaga me vaka 
na vakasalewalewa, ia oqori e cata na 
Kalou. E so e ra vakalewa na veidauci 
kei na kena i tovo, ia rawa ni ra dabe 
tiko ka sarava na kena i yaloyalo me 
vica na auwa. Kemuni na veiwekani e 
sega ni dodonu me vakaoqori. 

Sa bau dredre toka mo dreta laivi mai e dua ni gunuva tiko na mena 
Stella Artois e na vale ni gunu. Sa na matata eke ko Koya e nona na 
Kalou, kei koya e sega. Na kena i lutua na rerevaka na Turaga. A kena 
i balebale ko ya mo lomana na ka e lomana na Kalou ka cata na ka e 
cata na Kalou. Na yalo ni Kalou kei na nona Vosa e na dusia vei iko na 
sala mo muria. Me matata na nomu vakatulewa ka mo tudei mo kena 
i vakadinadina. Ka kua ni veivukiaki.

VAKATUSA
Au sa yalataka ni’u nona na Kalou. Sa noqu bula na nona Vosa. 
Au na tudei kina ka sega ni muria na meca.

TIKINA VULICI
2 Korinica 6:14-18

Tusiti, Okosita 15 TUDEI

Malakai 3:11 (KJV)                                                                           
Ia ka’u na vunauca na dauvakacaca 
e na vukumudou, me kakua ni vak-
acacana na vua ni nomudou qele; e 
na sega tale ga ni sewaruta na vua ni 
nomudou vaini e na were, sa kaya ko 
Jiova ni lewe vuqa.

Na soli ka tini e dua na cakacaka 
vakayalo ka se tekivu sara e na tau-
daku ni Veiyalayalati Makawa ka sivita 
na Veilayalati Vou. Na i sevu ni soli ka 
tini e volai e na i Vakatekivu 14:20, e na 
nona solia na nona i ka tini ko Epara-
ma vei Melekiseteki. E a se bera ni volai 
na lawa. E a se bera mada ga ni sucu 
ko Mosese! Na soli ka tini e yavutaki e 
na vakabauta! Eda vakarokorokotaka 
kina na Kalou ni sa i Koya na i vurevure 
kei na dau veimaroroi e na i solisoli 
kece sa vakalougatataki keda kina. Sa 

yalataka ko Koya me ‘’vunauca na dauvakacaca’’.

Sa kena i balebale ni vinakata ko Koya me maroroi na veivakalougataki 
sa solia vei iko.  E tabu vua na tevoro me tara na nomui lavo, e tabu ni 
tara na vua ni nomu cakacaka, nomu bisinisi, nomu matavuvale, ira na 
luvemu, soqosoqo lotu se na nomu bula. Kevaka ko vakila ni sa tatara 
yani na tevoro kina dua vei ira veika oqori, mo kaya vua me kakua ni 
tara e dua na ka e nomu! E na tokoni iko na Kalou ka na sega ni tu 
vakasuka!

VAKATUSA
E na muri au na vinaka kei na loloma e na yaca i Jisu e na ya-
baki oqo ni Lomalagi e Vuravura! Sa bokoci taucoko na i naki ni 
meca! E na sega ni vakasucu rawa na tevoro e na yaca qaqa 
i Jisu!

TIKINA VULICI
Malakai 3:10-12

Vukelulu, Okosita 16 RAUTA ME VAKA NA QANILIGA

Vakatekivu 1:26
A sa kaya na Kalou, me datou bulia 
na tamata me i tovo vata kei kedatou, 
ka me ucui kedatou, ka me ra lewa na 
ika ni veiwasawasa, kei na manumanu 
vuka,kei na manumanu yava i va, kei 
vuravura taucoko, kei na ka kece ga 
sa qasi voli e dela i vuravura.

E a buli keda na Kalou me da ucuya ka 
i tovo vata kaya, ko bau kila na vuna? 
Me’u vakamacalataka mada vakao-
qo. Ni vakarau cula e dua na qaniliga 
na kenadau e na vakarautaka tau-
coko na kena i yaya ka qai tekivu cula 
sara vakamaqosa na veitikina me ya-
cova ni sa vakaotia vakavinaka. Sa tu 
oqori e dua na qaniliga. E dua bulu ga 
na nona i naki: me veirauti vakavinaka 
kei na liga e na tokara. E vakatale ga 
oqori na i naki ni Kalou e na Nona buli 

iko. E buli iko sara vakamaqosa me rawa ni curu yani ka veirauti kei iko.

Ni toso na liga,e toso tale ga na qaniliga. E taura na ka e taura na liga 
ka sereka na ka e taura se sereka na liga. E rau toso vata ruarua tiko 
vakavinaka na qaniliga kei na liga e loma. Oqori na mataqali duavata 
e gadreva vei iko na Kalou. Ni ko toso, e toso tale ga vakakina na Ka-
lou, se ko vosa, e vosa vakakina na Kalou. Sa tiko e lomamu ko Koya ka 
gadreva me vakasinaita na veitiki ni nomu bula kece ga.

VAKATUSA
Keirau veiucui vakavinaka keI na Kalou. Au lako, vosa, vakasa-
ma ka toso me vakataki Koya. Na noqu nanuma e Nona nanu-
ma, na noqu vosa e Nona vosa, na i vakarau ni yaloqu e vaka-
kina na Yalona. Au sa soli au taucoko vei Koya me vaka sa soli 
Koya taucoko vei au ko Koya.

TIKINA VULICI
Kalatia 4:19

Lotulevu, Okosita 17 TAGI ME VAKA NA LAIONE!

1 Joni 4:17 (KJV)
E na ka oqo sa yaco kina me levu sara 
na loloma vei keda,ni sa tautauvata 
kaya,ni sa tiko e vuravura oqo, me da 
doudou kina e na siga ni lewa.

Ko ira laione era manumanu vakatura-
ga ka ra bula e na veibuca drokadroka 
vinaka ni vanua ko Aferika. Na manu-
manu oqo e nodra tui na manumanu 
kila kece ga ka ra qoroi e na nodra 
kaukauwa, waribariba kei  na yaloqa-
qa. E vakadomobula me da sarava 
ni ra tagi, ka rawa ni vakarise yate ni 
da rogoca. Na drau ni uludra vavaku 
balavu kei na kumidra e totoka na ke-
dra i rairai ka kilai kina na  levu ni no-
dra i gu. E roka seninawanawa, dravu 
ka dromodromoa me ra kilai tani kina 
mai na vo ni manumanu. Ko ira na lai-
one e nodra i vakatakilakila na tui e na 

veimatanitu e vuravura baleta ni ra i vakairaitaki ni yaloqaqa kei na 
kaukauwa. E sega ni vakatitiqataki rawa - era qoroi ka manumanu vak-
acakacakai na laione!

Sa rauta me vakatauvatani kei Karisito na laione. Na Vosa ni Kalou e 
vakatokai Jisu, me Laione ni Yavusa ko Juta, ia ko iko ko drau kaya. Ko 
iko tale ga ko vakaturaga, yaloqaqa ka kaukauwa. Sa tiko oqori vei iko 
na i vakatakilakila ni Kalou ko duatani kina mai vei ira na kena vo. Ko iko 
e dua na tui! E vinakata na Kalou mo kilai iko. Ko iko e dua na i bulibuli 
talei ni Kalou! Ko sega ni rawa ni  vakarerei se vakataqayataki. Sa tiko 
tale ga vei iko na laione! Mo duri e na veimataka ni ko yadra ka qolou 
vei koya e via bolei iko!

VAKATUSA
Au sega ni rere! E tiko na Kalou e na veivosa  matata au cavuta. 
E tokoni au tu ko Lomalagi e na noqu i lakolako kece ga: au sa 
lewa, Au sa taura na veiliutaki!

TIKINA VULICI
Vakatakila 5:5 

Vakaraubuka, Okosita 18 ERA CAUDRE

2 Timoci 1:6 (KJV)
O koya oqo ka’u sa vakananumi iko 
kina, mo uqeta na i solisoli ni Kalou, sa 
yaco vei iko e na veitabaki ni ligaqu.

E  vuqa na dau ni vakasama, i talata-
la, dauvunau kei na qasenivuli era sa 
vakatavuvuli oti e na tiki ni Vola Tabu 
oqo ka nanuma ni ‘solisoli ni Kalou’ e 
cavuti kina e i solisoli vakayalo. Ia, na 
i solisoli e tukuni oqo sa i koya na Yalo 
Tabu vakaikoya, ko Koya sa solia vei 
keda na ka kece ga. Kevaka sa vakak-
ina , ia na i solisoli ni Yalo Tabu oqori vei 
keda e dodonu me vakayavalati. Ko 
na vakayavalata vakaevei? E na rawa 
vakaevei mo uqeta e dua na tamata? 
Mo vakayadrata na nona vakanana-
nu.

Na daunisame e  taurivaka na i wale-
wale oqori e na Same 103 ka uqeti keda me da vakananuma mada 
na veika sa cakava oti vei keda na Kalou. Ni ko via vakacaudreva na 
nomu bukawaqa, vakananuma na veika sa cakava oti vei iko na Ka-
lou! E vinakata na Kalou mo caudre e na vukuna. Kevaka sa batabata 
mai na nomu bula vakayalo, sa dredre mo masu se wili Vola Tabu, ko 
sa vucesa ka vuseka, ia, utura tale mada na bukawaqa! Vakananuma 
vinaka na i tavi sa qaravi iko oti kina na Kalou me yacova ni sa caucau-
dre tale na Yalo Tabu kina nomu bula!

VAKATUSA
Sa tu vei au na bukawaqa ni Kalou ka sa caudre na noqu rara-
ma ka ra mATaboko kina na noqu meca. Sa vakacaudrevi au 
na bukawaqa ni Kalou me saravi au ko vuravura!

TIKINA VULICI
Same 103:1-5

Vakarauwai, Okosita 19 
SA RAICA NA  KALOU NA 

NOMU LOMASOLI

Luke 21:1-3 (KJV)
A sa raica tale ga e dua na yada 
dravudravua ni sa biuta kina e rua na 
i lavo lalai sara. A sa kaya ko koya. Au 
sa kaya vakaidina vei kemudou. Na 
yada dravudrvua oqo sa biuta vaka-
levu kina, ko ira kece ga era sa biuta 
vakalailai ga.

Eda qarava e dua na Kalou sa matau 
Vua me duatani na i vakarau ni noda 
vakacabo i soro. E na gauna e sa la’ki 
kau mai kina na Kato ni Veiyalayalati e 
na vale nei Opeti-Itomi, e ra vakaca-
bora e dua na i soro ni ra cavuta oti 
ga e ono na i kalawa.E a vakacabori e 
dua na tama ni bulumakau kei na dua 
na tinatina e na veiyaono na i kalawa. 
Vakasamataka me cabo vaka 3000 e 
na dua ga na lotu! Ia, e sega ni bibi na 
levu ni bulumakau se i lavo e cabo - na 

Kalou e sega ni mateca na noda i lavo. E bibi duadua ga na noda 
doka na Kalou!

Na Kalou e kauwaitaka vakalevu cake na ka e vo vei iko mai na ka 
ko solia baleta na ka e vo e na vakaraitaka na levu ni ka ko solia. Na 
kedrau duidui e vakaraitaka na levu ni nomu doka na Kalou.Oqori na 
tikina e dikeva rawa ko Jisu e na nona soli na yada dravudravua ka solia   
wale ga e rua na tiki ni lavo lalai sara ka sega tale ni vo vua e dua na ka. 
E solia taucoko ka levu cake sara mai vei ira na vutuniyau ni ra solia ga 
vakatikina ka se vo tu na nodra i yau. Mo nanuma ni tu Vua na Kalou na 
lewa me ciqoma na nomu i soro, e  vakatau kevaka e vakarokorokotaki 
kina ko Koya. Solia Vua na veidokai, na vakarokoroko kei na yalo marau 
mo vakamarautaki Koya kina.

VAKATUSA
Au vakacabo i soro e na yalodina ka solia taucoko kina na 
noqu maqosa.
 
TIKINA VULICI
Luke 21:1-4

Sigatabu, 20 Okosita TUBU NI VAKABAUTA

Luke 17:6 (KJV)
A sa kaya na Turaga,kevaka sa tu ve-
mudou na vakabauta e vaka na sore ni 
mosita,dou na kaya kina lolo oqo,mo 
cavu laivi mada,ka mo tei sara e na 
wasaliwa;e na qai talairawarawa vei 
kemudou. 

‘’Vakabauta me vaka na sore ni mos-
ita’’ e kilai e na i Vola Tabu. Ia e vuqa 
era se sega ni kila na kena i balebale. 
Na Kalou e Kalou ni vakabauta, ka 
sega na ka e lailai baleti Koya. Sa i Koya 
ka solia vei iko na nomu vakabauta. 
Ni vakamacalataka tiko na Turaga ko 
Jisu na sore ni mosita, e  sega vakatau-
vatana tiko kei na nomu vakabauta ,e 
a vakamacalataka tiko na kaukauwa 
e tiko e na vakabauta lalai vaka ko ya. 
E a sega ni tukuna ni ko gadreva wale 
ga e dua na vakabauta lailai. Ia na 

kena veibasai, e sega ni taleitaka ko Koya na vakabauta lalai. 

Na nomu vakabauta na Kalou e vaka na sore ni mosita, e tubu cake 
tiko ga.Me vaka na sore ni mosita e tubu cake tiko ga me yacova ni 
levu sara ka kaukauwa. E na yaco oqo kevaka ko dau vakayagataka 
na nomu vakabauta me vaka e namaka na Kalou. Vakayagataka na 
nomu vakabauta e na ka lalai, ni sa tubu - baleta ni na tubu - vakay-
agataka e na veika lelevu cake me yacova ni ko sa rawata me uasivi 
sara!

VAKATUSA
E tautauvata kei na Kalou na noqu vakabauta. Sa rawa ni’u vo-
rata kina na bolebole ka vakamalumalumutaka. Au vakasaqa-
rai ira tiko e so na tuwawa me’u valuta, ni sega ni yavalati rawa 
na noqu vakabauta baleta ni vakadeitaki tiko e na Vosa ni Ka-
lou ka sega ni druka rawa! 

TIKINA VULICI
Maciu 8:23-26

Moniti, Okosita 21 UASIVI CAKE 

2 Korinica 9:8 (KJV)
A sa rawarawa vua na Kalou me vaka-
levutaka na ka ni loloma kece ga: me 
tu vei kemudou e na veisiga na i yau 
kece ga e yaga e na ka kece ga ka 
mo dou uasivi cake kina e na cakaca-
ka vinaka kece ga me vaka na ka sa 
volai.

Raitayaloyalotaka mada ni ko sa bula 
ka sega ni vakararavi tale vakailavo 
vua e dua. O koya dina sara ga oqori 
na ka e gadreva na Kalou. E dina ni ko 
via solia beka vua e dua e kerekere, se 
mo tokona e dua na sasaga yaga, se 
mo vakaitavi kina dua na i soqosoqo 
dau veivukei raraba, e yaga mo kila 
ni gadreva na Kalou mo rawati iko tu 
vakailavo. Na i Vola Tabu e vakavulici 
keda me lomasoli, ia e sega ni kena i 
balebale me da solia taucoko na ka 

era kerea.

Rogoca na nodra i vakasala na vutuniyau: na i dola  ni bula sautu na i 
tukutuku. Kevaka e sega na yalomatua e na sega ni yaga na veivuke 
lalai vakailavo eda taura.Na soli veivuke e yaga kevaka sa rawa tu 
vakavinaka na veika e baleti keda. e rawa ni da yacova na i tutu ni 
bula oqori. E rawa ni da soli ka e na cakacaka ni Kalou. Solia vei koya e 
na qai vukei iko ko Koya e na kena vo.

VAKATUSA
Na Vosa ni kalou e na i vakarau vinaka kei na yalomatua ni soli 
ka. E na yabaki oqo ni Lomalagi e Vuravura au na voroka na i 
sausau ni soli ka. Aleluya!

TIKINA VULICI
Iperiu 5:14

Tusiti, Okosita 22 DIKEVI IKO VAKAVINAKA

Roma 12:3 (NLT)
Ia e na loloma sa soli mai vei au, au 
sa kaya vei ia na tamata yadua vei 
kemudou,me kakua e dua me dokai 
koya; me yalomatua ga na nona 
nanuma,me vaka na i vakarau ni vak-
abauta sa vota na Kalou vei ira yadua.

Kevaka ko tauvimate, e kaya na i Tuku-
tuku Vinaka ni ko na rawa ni bula e na 
gauna ga ko vinakata kina.E dina beka 
ni rawarawa wale tu ga na kena i tau-
tau ia e i tukutuku dina. Dau nanuma ni 
totoka ni nomu bula e vakatau e na i 
vakatagedegede ni nomu vakabauta. 
Na nomu vakabulai e koto vata kei na 
vakabauta ni ko na vakabulai kei na 
Vosa ni Kalou. Nanuma ni dodonu me 
tubu tiko na nomu vakabauta,e sega 
ni rawa ni ko vakayagataka tiko ga na 
vakabauta makawa ka tiko e liu vei iko.

Ko sa bau donuya e dua na gauna ko rarawa kina ni ko sega ni rawata 
e dua na bolebole ko a nanuma ni ko na rawata? E vakatubu mad-
ua toka, ia era a sa sota kaya oti tale ga e vuqa. A cava na kena i 
wali?  Dikeva ka vakalewa vakavinaka mada na dagodago ni nomu 
vakabauta. Na nomu dikevi iko vakavinaka ko na vakarautaki iko cake 
vakavinaka kina bolebole ka tarava. Na vakabauta e sega ni caka-
cakataki wale ga e na dua bogi - e taura na vosota, sasaga kei na 
gumatua.

VAKATUSA
Au sa vakabauta na dodonu kei na veivakasinaiti ni vosa ni 
Kalou ka solia vei au na kaukauwa me’u veisautaki au kina. Au 
cakacakataka na Vosa ni Kalou e veisiga me’u rawata kina na 
kaukauwa.

TIKINA VULICI
Roma 1:16-17

Vukelulu, Okosita 23 DAMUDAMU REREVAKI

Jemesa 1:19 (NLT)
O koya oqo oi kemudou na wekaqu lo-
mani,mo dou kusarawa yadua me va-
karorogo mo berabera ga ni vosa,mo 
dou berabera ni cudru.

Na damudamu e sa i vakaraitaki ni 
leqa rerevaki . E soli na i vakaro me ra 
tu vakarau ko ira era rogoca ka tiko 
volekata. E dodonu me ra tu vakarau 
kina leqa tubu koso.E ka bibi sara kina 
na vakayagataki ni gauna me da va-
karautaki keda kina kei ira na wekada. 
E dodonu me matata tu vei keda na 
veika e dodonu me da cakava me lev-
ei kina na mavoa kei na leqa. Na bula 
vakayalo tale ga e tu vakarau tu veita-
lia kevaka e sega soti ni leqa rerevaki 
sara, ia e dodonu me da tu vakarau.

Nanuma ni bibi na veivosa ko cavuta 
me dolava na sala kina bula ko vinakata. Vakarota na gusumu me tu 
vakarau kina gauna ni leqa me solia na vakacegu kei na marau e na 
nodra bula e so tale. Na noda bula vakayalo sa na damudamu tu ga. 
Meda yadrava tiko kina vakavinaka na vosa eda cavuta. E dodonu 
meda vulica meda qarauna na vosa eda cavuta e na gauna kece ga. 

VAKATUSA
Au sa vakatusa ka vakadeitaka ni Lomalagi e Vuravura e tara 
na i tuvaki ni noqu bula, i lavo, i tovo kei na vosa. Au na dau 
kunea tiko ga kina na vinaka e na yaca i Jisu!

TIKINA VULICI
Aisea 54:17



60

Lotulevu, Okosita 24 VAKAQARA NA IKA

Maciu 17:27 (KJV)
Ia me da kakua ni vakacalai ira, mo 
lako ki matasawa, ka viritaka na siwa, 
ka taura na ika ena yavi mada mai; ia 
ni ko sa basuka na gusuna, ko na ku-
nea kina e dua nai lavo: oqori mo kau-
ta, ka solia vei ira me nodarui tavi.

Ni cawiri tiko na vuravura kei na veitu-
buyaki ni bula vakailavo, na tamata 
lotu vaKarisito e duatani tiko na i va-
karau ni nona maroroi i lavo e na baqe 
- o koya oqo e yavutaki e na vaka-
bauta ka cakacakataki e na duatani 
na kaukauwa! E na nona kaya ko Jisu 
e na nona tisaipeli me ra tou gonedau 
ni tamata, e a kacivi iratou tiko ki na 
veiqaravi e na taudaku ni qoli e ratou 
a susu kina. E na nona muria na lewa ni 
Turaga ko Pita e a sotavi kina na gaga-
dre vakailavo. 

E na maroroi iko na Kalou ka dolava na sala ni lavo ko na sega ni vak-
abauta. Vei ira na dau ni bisinisi, e vakaroti keda na Kalou meda dau 
caka vinaka, vei ira na wekada vaKarisito - curu ki na makete vaKarisito! 
Na i vakaro ni Turaga meda “kunea” na i lavo sa kena i lutua. Ni da 
vakasaqara tiko na sautu, E sega ni vakayalayala na i vurevure e na 
vakarautaka na Turaga. E ra bini na “ika” e wasawasa e na yabaki oqo 
ni lavo, ko na uasivi sara e na bula vakailavo!

VAKATUSA
Au sa semati ki na nona baqe vakayalo na Kalou. Sa dei na 
noqu bula vakailavo; e na sega ni maca rawa. Au sa dolavi ki 
na i vurevure vakalomalagi ka sa solia vei au na Kalou na i yau 
e uasivia na noqu kerekere se vakanananu!

TIKINA VULICI
Kalatia 6:10

Vakaraubuka, Okosita 25 KAUKAUWA VAKAILAVO

Vakatekivu 1:28 (KJV)
A sa vosavakalougatataki rau na Ka-
lou, a sa kaya vei rau na Kalou, Drau 
vakaluveni, ka tubu me lewe vuqa, ka 
vakatawai vuravura, ka vakamalum-
alumutaka; ka lewa na ika ni waitui, 
kei na manumanu vuka, kei na ka bula 
kecega sa qasi voli e dela i vuravura.

Oqo na yabaki ni Lomalagi e Vuravu-
ra, ka sa lewa na Turaga me sa yabaki 
ni lavo vei ira na dau ni bisinisi! Vei ira 
na dau ni bisinisi e ra vakabauta na 
dina ka cakacaka na Vosa ni Kalou 
e na vakabauta, sa vakadeitaki ni na 
vuavuai na nomuni bisinisi. Kevaka e se 
sega na nomu bisinisi, e sega ni bera ni 
ko tauyavutaka e dua! Na bisinisi sa i 
koya e dua na vanua ka rawa ni vaka-
curuma kina na Kalou na nomu i lavo. 
Au sa rogoca na nomu taro, ko kaya 

tiko oqori vakaevei kevaka e sega na noqu bisinisi? Au marautaka na 
nomu taro! 

Sa vakakalougatataki keda oti na Turaga e na kaukauwa meda rawa-
ta kina na i yau! Me sala vata kei na veivuke oqori, sa solia tale ga vei 
keda na Kalou na i dusidusi meda vuavuai kina. E kaya “dou luveya” sa 
qai kaya mo dou “tubu.”  Sa qai kaya tale ga “vakatawai vuravura” me 
rawa ni sotavi tiko kina na gagadre. A kena i otioti, mo “lewa” a kena i 
balebale mo lewa na makete ni lavo! 

VAKATUSA
E tawa vakaiyalayala na ka au rawata. Au sa vakaukauwataki 
oti tu me’u sautu. Au vakatusa ni sega na meca e na rawai au 
na noqu sautu e na kilai!

TIKINA VULICI
Vakarua 8:18

Vakarauwai, Okosita 26 TAWASEI VUA NA KALOU

1 Joni 2:15 (KJV)
Dou kakua ni lomani vuravura, se na 
veika sa vakavuravura. Kevaka sa lo-
mani vuravura e dua, sa sega e na lo-
mana na loloma vua na Tamada.

E na 1896 a tauyavutaka kina e dua 
na i talatala na i soqosoqo “Na cava 
e na cakava ko Jisu (What Would Jesus 
Do)” E a bolei ira kina na nona i vava-
koso me ra vakasamataka na i sau ni 
taro oqo me bera ni ra vakatulewa se 
cakacakataka. Na vakasama oqo e 
ra sa vakayagataka e milioni na lewe 
i vuravura me tuberi ira e na nodra 
vakatulewa e na veisiga. Na vakasa-
ma oqo sa tete vakalevu sara ka sa 
kune e na i vola e volai ka bau yaco 
ki na i ukuuku vatu talei. Ia e yali tiko 
e dua na i vakarau ni bula i Jisu, ka ra 
sega ni vakamurimuria: na vakasama 

ni noda tawasei.

E matalia na i vakarau na bula i Jisu e na nona talairawarawa ka solia 
taucoko na nona bula vua na Kalou. Na noda kacivi me da muri koya e 
gadrevi me uasivi cake mai na i vakarau e da bulataka tiko e daidai - e 
da kacivi ki na bula savasava kei na matua vakayalo. E na rawa wale 
ga oqori kevaka e da tawasei mai vuravura ka yalataka na noda vei-
wekani titobu kei na Kalou. E sega tale na kena gaunisala, ko koya ga 
me da lako tani mai na i valavala ca. Meda biuta na sala ca ka muria 
na lewa ni Kalou. Oqori duadua ga na sala e da rawa ni vakila kina na 
talei kei na totoka ni bula tawasei mai na i valavala ca.

VAKATUSA
Au toso tiko e na i vakatagedegede sara e cake ni bula tawasei 
mai na ka kece ga vakavuravura ka ciqoma na bula titobu 
cake vakayalo, au sa tiko taucoko kina, sa na sega na lesu 
tale!

TIKINA VULICI
Joni 17:16

Sigatabu, Okosita 27 KO UCUI CEI?

Vakatekivu 5:23-24 (KJV)
Ia na yabaki kecega sa bula kina ko 
Inoki sa tolu na drau ka onosagavulu 
ka lima na yabaki: ka rau sa daulako 
vata kei na Kalou ko Inoki: a sa yali 
eke: ka ni sa kauti koya tani na Kalou.

E da dau veimurimuri. E dina oqori e na 
bisinisi, i vukivuki kei na bula vakayalo. 
E ra dau kaya wasoma na tamata ni’u 
veiucui kei na tamaqu ka noqu i liuliu, 
ko Talatala Chris Oyakhilome. Oqori 
na kena i rairai se i vakatakarakara 
wale ga. Ia e sega ni yaco wale ga e 
kea e okati tale ga kina na i vosavo-
sa, i vukivuki, kei na nona i vakarau ni 
vakasama e dua au doka vakalevu; ia 
me’u qisia e dua na draki ka tautauva-
ta kei koya. Na i Vola Tabu e kaya ni 
lako vata kei na Kalou o Inoki, sa qai 
kauti koya na Kalou vakaisulutaki koya 

ka kauti koya laivi mai vuravura. Ni se bera ko ya e a lako vata kei na 
Kalou ko Inoki e na 300 na yabaki! 

E da na sega ni vakadeuca na balavu ni bula nei Inoki kei na no-
drau veivolekati kei na Kalou. Eda sa na takoso eke. Taroga mada se 
cava soti ko via vakamurimuri koya kina ko doka tiko oqori, oti mo qai 
vakamurimuria. Na cava e ra dau vakabibitaka e na nodra bula? Na 
masu beka? Na bula tawasei beka? Se na nodra soli ira vua na Turaga. 
Vakamurimuria na i tovo oqori, ko na raica ni drau sala vata ka wasea 
tale ga na vua ni nomudrau i lakolako!

VAKATUSA
Au dau vakasoqona na loloma. Na noqu bula sa duatani sara! 
E na yabaki oqo au sa tubu cake tiko me vaka i na i leu ni 
unikoni!

TIKINA VULICI
1 Korinica 11:1

Moniti, Okosita 28 I LAVO VINAKA

Dauvunau 10:19 (KJV)
Sa caka na magiti me ia kina na dre-
dre, a sa ka ni marau na waini: ia nai 
lavo ga sa rawa kina na ka kecega.

Eda dau nanuma e na so na gauna 
ni ca na i lavo, ia kevaka e da kila 
na kaukauwa e solia vei keda meda 
vakayagataka e na matanitu ni Kalou 
e na dolava e vuqa sara na kena yaga 
vei keda. E ra dau liaca na tamata 
na wasoma ni veitalanoa ni lavo e da 
dau vakayacora e na vatavata oqo. 
Na i sau ni taro oqo e rawarawa, e da 
vinakata taucoko! E i solisoli vakayalo 
na i lavo, ia ko na sega ni rawata ke 
ko sega ni kila na kena i tukutuku. Ni 
sega na i tukutuku, sa na dua na ulu ni 
vanua levu e tu e matamu e na sala 
mo rawata kina na i lavo. 

Na Kalou e vinakata mo sautu, vakauasivi e na i lavo, oqo na vuna 
e da veivosakitaka kina. Oqori e dua na sala mo vakabauta mo 
rawa ni rawata. E dodonu mo lewa mo vutuniyau baleta na Kalou e 
vinakata me vakakina. Ni sa yaco mai na i lavo, vakayagataka mo va-
karokorokotaka kina na Kalou. E sega ni ca na i lavo - na sala wale ga 
e vakayagataki kina! Cakava e dua na vakatulewa e daidai e na i lavo 
sa yaco mai vei iko mo vakayagataka e na i naki ni Kalou, ka vakatusa 
vakadoudou ni sa lako tiko mai vei iko na i lavo!

VAKATUSA
Au sa vakatabuya na gusuqu e na vosa na i tukutuku cala me 
baleta na i lavo ka’u sa vakatusa ni’u na vutuniyau! Au na sau-
tu! Sa rogoca na domoqo na i lavo ka sa yavala. Sa lako tiko 
mai vei au oqo na i lavo!

TIKINA VULICI
Same 35:27 

Tusiti, Okosita 29 NA VAKADEITAKI NI VAKABAUTA

Marika 9:23 (KJV)
Sa qai kaya vua ko Jisu, Kevaka ko sa 
vakabauta rawa, sa rawarawa na ka 
kecega vua sa vakabauta.

E tekivu na vakabauta e na vanua e 
kilai kina na loma ni Kalou, ia na loma 
ni Kalou na nona vosa. Ni da sa kila na 
loma ni Kalou ka vakamuria, e da sa ci-
qoma tiko na i nuinui mai vua, ko koya 
sa kila na ka kece ga. Sa qai tekivu e 
keri na noda masu. Na vakabauta e 
kalawaca na vakatitiqa; ni da sa vak-
abauta na  yalayala ni Kalou, ka vaka-
dinata taucoko na nona vosa. Ia, ni da 
vakayagataka na “kevaka” e na noda 
qaqa ni masu, e da sa vakatusa tiko 
na noda tawa veivakabauti e na nona 
varakakatulewa vei keda. Na “keva-
ka” e luve ni vakatitiqa. 

Kevaka ko sega ni kila na loma ni Kalou, ko na dau cavuta na “Keva-
ka.” Ni ko sa kila na loma ni Kalou, ko na vosa doudou mo vakataki Jisu 
e na Joni 11:42 “ia kau sa kila ni ko sa rogoci au...” Mo kila na veika kece 
ni nona bula e dua na lotu vaKarisito e yavutaki e na vakabauta. Eda 
sega ni rawa ni vakamarautaka na Kalou kevaka e sega na vakabau-
ta. A kena i balebale, ni ko sa masu mo vakabauta, kakua ni vakatitiqa. 
E na gauna ga sa basika kina na vakatitiqa, sa sega ni rogoci na nomu 
masu. Me kakua ni dua na ka me tarova na nomu vakadinata na vosa 
ni Kalou, kakua ni vakatara na “kevaka” ni ko sa masu; waraka ga na 
kena gauna! 

VAKATUSA
E sega ni tiko e na noqu i vola vosa na vakatitiqa e na yabaki 
oqo ni Lomalagi e Vuravura. E rogoci au na Kalou e na gauna 
kece ga au masu kina ka vakadeitaki na nona yalayala. Kev-
aka e kaya na nona vosa, ia sa yaco e kea, mo vakadinata. 
Emeni!

TIKINA VULICI
Jemesa 1:6

Vukelulu, Okosita 30 REKI ENA VAKABAUTA

Roma 15:13 (KJV)
Ia me vakasinaiti mada na Kalou, o 
koya na vu ni nuinui, e na vakacegu 
ni dou sa vakabauta, me levu sara na 
nomudou i nuinui e na vuku ni nona 
kaukauwa na Yalo Tabu.

Kevaka ko sa yalayala oti vua e dua 
na gone, ko na kila na nona marau ni 
sa yaco mai vua na vosa ni Kalou. E ra 
bula na gone e na dua na vuravura 
ni tatadra ka ra vakadinata ni rawa ni 
yaco na veika e na nanumi. Ni ko sa 
yalataka vei ira e dua na ka, e waqa 
na matadra kei na nodra vakabauta 
taucoko. E ra sega ni vinakata me dua 
na i vakadinadina ni na yaco na ka ko 
tukuna. E ra na vabauta na nomu vosa, 
e ra talanoa taka e na marau, ka nui-
taka tiko ni yaco na nomu i yalayala.

E vakatavulici keda ko Jisu me da vaka na gone lalai ni da curu ki na 
matanitu Vakalomalagi. Na nodra vakarorogo, talairawarawa kei na 
vakabauta sa i dusidusi vei keda kece na lotu vaKarisito. Me da vakat-
aki ira na gonelalai, vakanuinui vua na Kalou, ni sega ni dau lasu ka 
sega ni veisau. Sa dau dina tiko ga ko koya ka na dina tiko ga. Sa solia 
vei keda ko Koya na vakanuinui ni dina taucoko na nona vosa, me da 
ciqoma me vaka na gone lalai ka marautaka e na noda kila ni na ma-
roroya na Kalou na nona yalayala vei iko.

VAKATUSA
Na vosa ni Kalou sa vatavata ni noqu bula. Ni sa vosa na Kalou, 
au ciqoma e na marau ni’u kila ni na dina ko Koya e na ka e 
kaya. Emeni!

TIKINA VULICI
2 Korinica 1:20

Lotulevu, Okosita 31 VAKABAUTA TAWA 
VAKAIYALAYALA

Luke 5:19 (KJV)
Ia ni ratou sa sega ni kauti koya rawa 
ki loma e na vukudra na lewe vuqa, er-
atou sa cabe cake ki dela ni vale, ka 
tukuca sobu e na macawa ni tibitibi e 
nai mocemoce ki na kedra maliwa e 
na matai Jisu.

E koto e na Marika 2:1-5, e dua na i ta-
lanoa ni vakabauta ni tawa vakaiya-
layala. E ratou lewe 4 na tamata e ra-
tou kauta mai e dua na paralase kivei 
Jisu, ka mani sega ni rawa ni yaco vei 
Koya. Sa sinai na vale ka sega ni rawa 
me ratou curu vatakei na tauvimate, ia 
e ratou sega ni yalo lailai. E ratou kila ni 
tiko vei Jisu na bula e ratou vakasaqa-
ra, e ratou mani kaba ki dela ni vale, 
basuka e dua na yasana, ka tukuca 
sobu kina na tauvimate. E vakaoqori 
na vakabauta tawa vakaiyalayala!

Ni ko sa kila na nomu Kalou, ko na sega ni yalo lailai e na dua na i 
tukutuku ca, se ciqoma na “sega.” Ni sa kaya vei iko na nomu i liuliu 
ni ko sa vakacegui, lesu tale ki cakacaka e na siga ka tarava me vak-
aga ni sega ni yaco e dua na ka. Ni sa kaya na watimu tagane ni sa 
vinakata mo drau sere, mata dredre ga vei koya ka taroga se cava 
e via kania me vakayavi. Ni ko sa taura e dua na i tukutuku ni kemu 
mate, vakavinavinaka vua na Kalou ni ko sa qai kila kina na kena i wali. 
E rawata na Kalou! Basuka tani na i ubu ni nomu leqa ka nuitaki Koya!

VAKATUSA
Na Kalou sa kaya vei au “Io.” Au na sega ni ciqoma na “sega” 
e na yaca talei i Jisu!

TIKINA VULICI
Luke 5:17-20

Vakaraubuka, Sepiteba 1 LESI NA MASU

Luke 18:1 (KJV)
Sa vakatakila tale ga ko koya vei ira e 
na dua na vosa vakatautauvata, ni sa 
dodonu me daumasu tiko ka kakua ni 
ceguoca;

Na nodra i ulubale levu duadua na ta-
mata lotu vaKarisito ni ra sega ni dau-
masu ni sa ‘sega  na gauna.’ Ia, na 
nomu gauna osooso sara ga vakao-
qori e dodonu mo masu kina.Oqori 
na gauna ko gadreva kina na veivuke 
vakayalo me vakaleleci iko vakatotolo 
kina i naki ni nomu sasaga. Ko nanu-
ma ni ko sa rui osooso, ia na tamata 
yalomatua e na kaya, ‘sa levu na cak-
acaka,’au na vakalevutaka na noqu 
gauna ni masu’ Ko na vakila ni laveti 
cake tale na nomu kaukauwa kei na 
gumatua me vakatotolotaka na nomu 
cakacaka.

Na lesoni e daidai e dusia tiko ni da a buli me da daumasu. Na bula 
vakatamata e vakatau ki na bula ni daumasu. Vakasamataka mada  
kevaka ko sega ni dau masu, ia ko dau lesi ira tale e so me ra masu 
ko qai mai vakawelewele voli yani. A cava e na yaco vei iko? Ko na 
vakayalia na nomudrau veiwekani kei na Kalou. Kakua ni dau lesia se 
levea na masu, e vakaevei mo masulaki iko mada vakataki iko.

Na masu e tarai iko cake, vakayaloqaqataki iko, liutaki iko, vosoti iko  ka 
lomani iko. Eda sega ni masu wale ga baleta ni da gadreva na caka 
mana; eda masu baleta ni tiko na noda veiwekani kei na Tamada lolo-
ma. 

VAKATUSA
Au masu e daidai me vakayaco cakacaka mana na noqu vosa 
kina noqu bula e na yaca qaqa i Jisu. Emeni

TIKINA VULICI
Aisea 40:31 

Vakarauwai, Sepiteba 2 LASU KEI NA DAULASU

Vakaibalebale 29:12 (NKJV)
Ke vakarorogo na turaga kina vosa 
lasu.Ke sa tamata ca ko ira kece na 
nona dauveiqaravi.

Me da dikeva mada na daulasu me 
matata kina na tiki ni Vola Tabu e daid-
ai. Na daulasu sa i koya e cavuta na 
veivosa veibasai kei na Vosa ni Kalou. 
E veitalia se rogo vinaka ka taleitaki na 
vosa e cavuta, kevaka e veicalati kei 
na vosa ni Kalou, ia oqori na lasu.

Kevaka ko dikeva na tikina  vulici ko 
na kila kina na bibi ni nomu i tutu dina 
vakailiuliu. E dua na i wase levu vei ke-
muni na wilika na i tukutuku oqo ko ni 
tu e na i tutu ni veiliutaki. Ko ni liuliu ni 
vuvale, liuliu ni mata cakacaka, a i ta-
latala beka se ko a lesi mo veiliutaki - 
veitalia ke i tavi lailai, ko sa okati e na 

vakasama oqo.

Kevaka ko dau tukuna vei ira na tamata ni dredre na mana e na vei-
vakabulai ,se sega ni lomani keda kece na Kalou, eda sa lasu. Kevaka 
tale ga ko dau vakadinata na vosa kece ga ko rogoca ka sega ni tu-
beri iko kina na Yalo Tabu - ko sa vakacalai, ka rawa ni ko veivakacalai 
vei ira era vakarorogo vei iko. Na nomu dau vakadinata na lasu, ko sa 
na veiucui kina kei na lasu ko rogoca. Qarauna na vosa ko rogoca!

VAKATUSA
Sa tuberi au tiko na Yalo Tabu me’u muria na dina. Koi au na 
tamata dina, ia dina e na laveti au ka maroroi au kei ira era 
vakarorogo kina noqu lewa.

TIKINA VULICI
1 Pita 3:10

Sigatabu, Sepiteba 3 MASU, QAI TAUBALE E WAI!

Maciu 14:23-24 (KJV)
Ia ni sa vakatalai ira oti yani na lewe 
vuqa ko koya,sa cabe taudua ko koya 
kina ulu-ni-vanua,me masu:ia ni sa 
yakavi mai,sa tiko duadua ga kina ko 
koya.A sa qai tiko e loma ni wasawasa 
na waqa; a suaigelegele e na ua:ni sa 
cagi leca.

Na tiki ni Vola Tabu ni kua e talanoata-
ki kina na veika e a yaco ni oti na no-
dra vakani na lewe lima vakacaca na 
udolu . Sa qai lako vakatikitiki na Tura-
ga ko Jisu ni sa yakavi na vanua.Sa tiko 
duadua ko koya e na ulu-ni-vanua ka 
masu e na bogi taucoko. E na mataka 
caca, e na maliwa ni tolu kina ono na 
kaloko sa qai siro sobu mai, ka taubale 
welewelei e dela ni wai.

Era lewe vica mada era sa bau tovolea 
me ra taubale e dela ni wai, ia ni ra sega ni rawata era sa qai nanuma 
me ra masu? Na i talanoa oqo e dusia tiko vei keda na sala kina veika 
mana - na masu! Lako tani mada mai na talevoni, retio yaloyalo, se i 
tokani  
ka toso tani vakatikitiki mo drau veitokani kei na Tamada, ko na sega ni 
yavalati rawa! Oqo na vu ni nodra guce e vuqa ni ra via vakayacora 
na cakacaka mana ka sega ni rawata. Vakasaqara na gauna kei na 
vanua mo tiko duadua kina ka masu, ka qai taubale e na dela ni wai! 
Aleluya.

VAKATUSA
Na Karisito e lomaqu e solia vei au na kaukauwa matalia. E 
sega ni vakatamata,e malumalumu na tevoro  ka’u na sega ni 
vakadrukai rawa e daidai e na yaca i Jisu! Emeni.

TIKINA VULICI
Cakacaka 1:8

Moniti, Sepiteba 4 VAKASAVASAVATAKI VUA 
NA KENA DAU

Malakai 3:3 (KJV)
Ia ena tiko ko koya me vakawaicala-
taka ka vakasavasavataka na siliva: 
ia ena vakasavasavataki ira na Livai 
ka savai ira me vaka na koula kei na 
siliva, me ra vakacabora vei Jiova nai 
madrali sa dodonu.

E sega ni rawarawa na veivakasavasa-
vataki. Ko ira na vatu talei e ra cavuti 
oqo era curuma na lovo bukawaqa 
katakata ka rauta ni 1650 na dikiri 
(Celcius) se 3000 na dikiri (Fahrenheit) 
me ra qai savasava. Sa na vukei keda 
oqori meda kila cake kina vakavinaka 
na i ulutaga oqo. 

Na veivakasavasavataki vakayalo e 
vakatovolei e na qaciqacia, yalo kau-
kauwa,viavialevu, 
tawa veivakabauti kei na vuqa tale na 

i valavala vakaoqo vei ira na tamata ni Kalou. Na nomu bula vaKarisi-
to e dodonu mo vakatara na kena dau, na noda Turaga na Kalou ko 
Jiova, me vakasavasavataki iko. Ko na sega beka ni taleitaka, ia ko na 
uasivi kina!

Masu mada ka vakacacabo e na siga ni kua mo tawasei kina mai na 
duka ni bula vakayago kei na yalo. E dua na veivakasavasavataki ma-
talia sa yaco sara tiko ga oqo vei iko ni ko masu tiko.

VAKATUSA
Au sa vakasavasavataki ka vakavoui mai vua na kena dau! 
Ni’u vakacacabo tiko e daidai au sa vakavoui tale tiko ga kina. 
Aleluya!

TIKINA VULICI
Same 66:10

Tusiti, Sepiteba 5 SA GAUNA NI VAKARAIRAITAKI!

Roma 8:19 (KJV)
Ni sa gadreva vakalevu ko vuravura 
ka wawa tikoga me ra vakarairaitaki 
ko ira na luve ni Kalou.

Na vosa vakarairaitaki a kena i bale-
bale “apokalupsis” kena i balebale na 
vakatakilai, dolavi ni mata se rairai mai. 
Vakasamataka mada na buli ni vura-
vura, na veivunikau, wasawasa kei na 
waitui, kalokalo e maliwa lala kei na 
veika buli e ra waraka tiko na nomu va-
karairaitaki mai. Ko iko na i talai ni Tura-
ga ko Jisu Karisito e vuravura. 

Na butobuto ni vuravura e vakaraitaka 
tiko ni sa nomu gauna mo vakarairaita-
ki mai. Me uasivi cake na kemu i serau. 
A kena i balebale ni sa waraki iko tiko 
ko vuravura mo dolava na matadra e 
vuqa ka kauta tani na duka, me va-

karokorokotaki kina na Kalou. Mo vakagalalataki ira kece mai na i naki 
ca nei Setani. Nanuma ni ko iko na rarama e na butobuto ni vuravu-
ra, ko masima tale ga me vakaikanakana kina na bula. Ko kauta mai 
na bula totoka ka vakaibalebale vei ira e na noda vuravura. Sa kena 
gauna mo tu doudou, kaukauwa ka vuavuai e na vuravura oqo. Me 
raica ko vuravura na kemu totoka, me tekivu sara ga oqo!

VAKATUSA
Sa noqu gauna oqo me’u vakaraitaka na lagilagi ni Kalou e na 
noqu bula! Ni’u sa lako yani e daidai au na solia na rarama, 
totoka kei na kamikamica ni veika era wavoliti au. Au na sega 
ni druka, sa noqu gauna ni vakarairaitaki.

TIKINA VULICI
Aisea 60:2

Vukelulu, Sepiteba 6 VAKAVINAVINAKA VUA NA 
TURAGA

Iperiu 13:15 (KJV)
Ia ko koya oqo me da qai vakacabora 
tikoga nai madrali ni vakavinavinaka 
vua na Kalou e na vukuna, oqori na 
vua ni tebenigusuda, ni da tusanaka 
na yacana. 

E siga vinaka e daidai mo rai lesuva 
kina na nomu i lakolako kei na Kalou. 
E na veigauna ko vakasamataka kina 
na vinaka ni Turaga, sa sega ni gauna 
ni vosa kudrukudru se mo vakananu-
ma na nomu leqa e na veisiga sa oti! 
Ia, laiva mada me nomu gauna ni 
vakavinavinaka, reki, kei na vakacabo 
i soro.

Ni ko raica lesu na nomu i lakolako, e 
bibi mo raica vata kaya na veivaka-
lougatataki ka rekitaka na cakacaka 
sa qarava oti e na vukumu na Turaga. 

Vakavinavinakataka ka qaravi koya e na yalomu taucoko e na vuku ni 
Nona loloma levu, yalodina, veivosoti kei na veimaroroi me yacova mai 
oqo. Vakacabo i soro ka qaravi koya dina, kere veivosoti ka laveta na 
yacana e na vakavinavinaka e na Nona veituberi e na loma ni yabaki 
oqo kina qaqa, vuavuai kei na sautu. Mo reki ka marau, oqo na nomu 
siga ni vakavinavinaka. 

VAKATUSA
Vinaka vakalevu, Turaga Jisu! Ko ni sa vaKalougatataki au 
vakalevu. Na noqu bula vinaka cake e se tiko mai liu me’u 
yaga kina e na matanitu ni Kalou e na yaca talei i Jisu!

TIKINA VULICI
Same 50:14

Thursday, September 7 I WALI NI TAUVIMATE

Jemesa 5:13 (KJV)
Kevaka e dua vei kemudou sa vakar-
arawataki, me masu tiko. Kevaka e 
dua sa marau, me sere. 

Na vakadewa taumada ni vakarar-
awataki e taurivaki kina na vosa “kako-
patheo.” A kena i balebale na vosota, 
bolea na dredre kei na leqa. Sa i koya 
kece sara ga oqori na noda i vakarau 
ni bula na lotu vaKarisito e na gauna 
oqo. 

Na i ulutaga e daidai eda kila ni ‘va-
kararawataki’ a kena i wali na masu. E 
sega ni kaya mo tagi se lomaleqa se 
mo volavola e na i volamata - E kaya 
mo MASU! E so era taleitaka na leqa 
baleta ni ra kawaitaki kina. E ra dau 
kauta wavoki na nodra leqa ka vakalo-
malomani ira ia e tu ga na kena i wali, 

sa i koya na masu. E sega ni kaya mo vosa kudrukudru, e kaya ga, 
masu! Ke ko vakararawataki - masu! Sa i koya ga oqori na kena i wali. 
tekivu masu sara ga oqo, mo walia kina na leqa e na nomu bula-ko na 
raica kina na bula vinaka! Masulaki ira era leqa tu e na veiyasai vura-
vura, e valenibula, valeniveivesu, kei ira na matanitu veimecaki. Masu 
sara ga oqo me ra kila kina na kaukauwa kei na loloma ni Kalou, e na 
yaca i Jisu!

VAKATUSA
Au sa vakarota na veimataqali mate kece ga me ra lako tani 
vei au e na gauna sara ga oqo! E na sega na leqa e muri au. Au 
sa yalataka tale ga oqo me vakakina vei ira na wekaqu kece 
ga e na veiyasai vuravura e na yaca qaqa i Jisu! Emeni.

TIKINA VULICI
Cakacaka 28:8

Vakaraubuka, Sepiteba 8 KAKUA NI SOROVA  

Roma 12:2 (KJV)
Ia dou kakua ni vakatauvatani 
kemudou kei ira era sa vakavuravura; 
ia dou mataliataki ga ni sa vakavoui 
na yalomudou, mo dou kila rawa kina 
na loma ni Kalou,sa yaga ka vinaka,ka 
dodonu sara.

E dua na leqa levu sa kune vei keda 
na lotu vaKarisito e daidai sa i koya na 
noda gole tani na i vavakoso ni Kalou 
ka sa vakabi kina veika vakavuravura. 
Me’u vakamacalataka mada.

Na  vosa ‘vakatauvatani’ ka cavuti 
oqo e cake e kena i balebale ni da 
sa vakamuri ira e so tale na mataqali 
vakabauta. Sa levu na vakavuravura, 
ka da sa biuta na ka vakayalo. Eda sa 
ciqoma  vakarawarawa na veisau e so 
ka sa taurivaka sara e na noda veivale 

ni lotu. Sa veisau na noda qaqa ni sere ni lotu kei na kena i lagalaga, 
sa via tautauvata ga kei na sere ni cumu e na vale ni taralala, salavata 
kei na kena i sulu leleka ni vakaraitaki yago, vakadre masela kei na i 
vukivuki, e sega ni dokai kina na vale ni Kalou. Era sa bau veidresu qan-
ibulu tale ga e so na lewe ni lotu. Na veisau e so eda sarava tiko oqo e 
tukuna ni sa yavalati tiko na lotu e na i vakarau ni vuravura.

Ni da ciqoma na veisau vakavuravura oqo era na yali na yalo, 
dravudravua ka qiqo tale ga na noda yalava ni veiqaravi. Meda vakat-
ulewa kina vakayalomatua, me da muria na vosa ni Kalou se muria na 
i valavala ca.

VAKATUSA
Au sega ni vakavuravura ka’u na sega ni vakaitovotaki au kina. 
Au matataka na Kalou kei ira na yalo e tawa wili rawa e ra na 
rawai e na noqu vakatulewa, e na yaca i Jisu!  

TIKINA VULICI
Joni 15:19

Vakarauwai, Sepiteba 9 SOLIA E NA REKI

Aisea 12:3 (KJV)
Ia dou na takiva e na reki na wai mai 
na mata-ni-wai ni bula.

E vuqa na lotu vaKarisito e ra sega ni 
kila ni tiko na i dola ni bula vakasinaiti, 
ko ya na reki vua na Turaga. E tubu ka 
bula na vakabauta ni tiko na reki. Oqo 
na mataqali reki ka dredre me vaka-
macalataki, na reki ka sega ni wilika na 
veika dredre, na mataqali reki ka sega 
ni vakaliuci kina na i tovo ni vuravura. 

Na tiki ni Vola Tabu e cake e vakama-
calataka tiko na mata-ni-wai ni bula. E 
vuqa na i solisoli e dodonu mo marau-
taka ka na rawa wale ga oqori e na 
reki, e vakaevei ko sa raica beka? E 
kaya, E NA MARAU ko na takiva mai na 
mata-ni-wai ni bula. Sega e na masu, 
sega e na lolo - ia e na reki. 

Kevaka e sega na reki e sega tale ga ni rawa na i vakarau ni bula e 
vinakata vei iko na Kalou. Na marau dina e kune ni ko sa rawata na 
nomu i naki; mo vakayacora tiko na veitalai ni Kalou   . E na sega ni dua 
na ka e vakalatilati ni ko bula tiko e na nomu i lesilesi. Gumatua tiko e 
na i tavi vaKalou ko lesi, kina ka na sega tale ni dua na marau e uasivita 
na nomu i tavi vua na Tamada!

VAKATUSA
Au sa takiva e daidai na mata-ni-wai ni bula; au sa vaKalouga-
tataki, au sa vuavuai au sa bula vinaka ka vakasinaiti e na ma-
rau! E na sega ni dua na ka me’u leqataka ni’u sa vakayacora 
tiko na i lesilesi nei Tamaqu. Aleluya!

TIKINA VULICI
Niemaia 8:10



77

Sigatabu, Sepiteba 10 VEITALIA!

Filipai 4:6 (KJV)
Dou kakua sara ni lomaocaoca; ia 
e na ka kecega me vakatakilai vua 
na Kalou na nomudou kerekere e 
na masu kei na dau cikecike kei na 
vakavinavinaka.

Na vosa “lomaocaoca” e tautauva-
ta kei na “mer-im-nah-o.” A kena i 
balebale, mo loma leqataka e so na 
i tavi se niuqawaqawa. Ko iko na luve 
ni Kalou cecere sara, e sega ni loma-
leqataka e dua na ka, na tauvimate, 
dravudravua se veilecayaki. Tucake 
mo sotava vakadoudou na veika oqori 
ka kailavaka, veitalia! Aleluya! 

Vakaevei kevaka ko wilika e dua na i 
vola ko sega ni marautaka ko qai kaya 
“veitalia!” Ni ko sa kila tiko ni ko na ro-
goca muria e dua na i tukutuku vinaka. 

Se ko raica beka ni sa lailai na nomu lavo e na baqe ko qai kaya “ve-
italia!” Ni ko sa kila tiko ni na qai daumaka tale. Kakua ni dau lomaleqa. 
Na cava e kauta mai vei iko na niuqawaqawa, e na vakamosia wale 
ga na yalomu. E vinaka cake mo muria na i Vola Tabu; mo masu ka 
vakavinavinaka vua na Kalou ka yalataka na veisau vinaka ni nomu 
bula, nomu i yau kei na vuvale. E sega ni dua na leqa, kakua ni nuiqa-
waqawa!

VAKATUSA
Na veika kece sa na yaco me vaka na vosa ni Kalou. Au na 
sega ni lomaleqa se nuiqawaqawa e na dua na ka. Sa taucoko 
na noqu bula sa donu e na yaca talei i Jisu!

TIKINA VULICI
Maciu 6:25

Moniti, Sepiteba 11 A CAVA KO NANUMA?

Filipai 4:8 (KJV)
Meu, tinia na veiwekani, a ka kecega 
sa dina, na ka kecega e vakaturaga, 
na ka kecega e dodonu, na ka kece-
ga e savasava, na ka kecega e daulo-
mani, na ka kecega e rogorogo vina-
ka; ia kevaka sa dua na ka e vinaka, 
se na ka e daudokai, dou nanuma na 
veika oqo.

E so na tamata era dau ni veilecayaki. 
E na veigauna kece eda sota kina era 
sega ni bau cavuta e dua na i tukutuku 
vinaka, leqa beka nii bula vakailavo, 
se dua beka e vakamosia na yalodra, 
se ra kaya ga ni ca na bula. E sega 
wale ga ni kaya na Kalou mo yadrava 
na katuba ni yalomu mai na mataqa-
li vakasama vakaoqo, e kaya tale ga 
mo yadrava na vakasama e dodonu 
mo tugana e yalomu.

Kevaka ko vakatara me vakacuruma yani na meca e so na i tukutuku 
veilecayaki e na nomu bula ko sa na curuma e dua na bula rarawa. 
Kakua ni dau vakananuma na i tukutuku e vakamosia na yalomu. Bulia 
e lomamu mo dau vakasamataka na veika e dodonu ka sala vata kei 
na vosa ni Kalou baleta ni ra ka dina. Na Vosa Vakaibalebale 23:7 e 
kaya, Ia me vaka na vakanananu ni lomana, sa vakakina ko koya. Me 
tiko ga na yalomu vua na Kalou. Dau vakananuma na veika vivinaka 
ka sarava na veisau ni nomu bula!

VAKATUSA
Na noqu vakasama e vakatawana ga na veika vivinaka ni bula 
oqo. Au sa biuta tani na veitikina veilecayaki ka vakanamata 
duadua ga vei Jisu Karisito. Au sa vakatusa, ka sa vakayacori! 
Emeni.

TIKINA VULICI
Kolosa 3:2

Tusiti, Sepiteba 12 ME I YARAGI NA PAROFISAI

1 Timoci 1:18 (KJV)
Ai vakaro oqo kau sa solia vei iko, na 
luvequ Timoci, me vaka na parofisai ko 
a tukuni kina eliu, mo ia kina na veivala 
vinaka;

Na tiki ni Vola Tabu e cake e tukuna 
tiko na kaukauwa ni vosa ‘parofisai’. 
E tukuna na i vakarau ni parofisai ka 
rawa ni vakayagataki me i yaragi. 
Vakasamataka mada mo kauta tiko 
e dua na ulutoa e na veivanua kece 
ga ko lakova! E na sega ni dua e na 
vakasosataki iko baleta na i yaragi ko 
kauta tiko! E tukuni vei Timoci ni na dua 
na i valu vinaka baleta na parofisai sa 
liu vua, aleluya!

E na sega ni vakawelewele na tevoro 
baleta ga ni sa tiko vei iko na parofisai, 
sega! E na vala ko koya me kakua ni 

yaco ni parofisai e na gusu. E a sa soli e dua na parofisai e na yabaki 
oqo, LAKO KINA I VALU NI LOMALAGI E VURAVURA! E na toso mai na 
nomu i lavo e na baqe mo sotava na Lomalagi e Vuravura, na nomu 
bula me vaka na i rairai ni Lomalagi e Vuravura - kevaka e sega lako 
kina i valu ni vakabauta e na parofisai oqori. Kovea vakaukauwa na ka 
e nomu, oqori na nomu dodonu mai vua na Kalou! E sinai na Vosa ni 
kalou e na parofisai me kauti iko kina nomu veimataka - vakayagataka 
na veivosa oqori me tucake kina e daidai na nomu bisinisi, kei na veika 
kece me baleta na nomu vuvale.

VAKATUSA
Au sa kauta kina i valu na veivosa kece ga ni parofisai me bale-
ta na noqu bula. Me vaka sa kaya na Kalou, au sa taura kina i 
valu vinaka, e na yaca qaqa i Jisu! Emeni.

TIKINA VULICI
1 Timoci 6:12

Vukelulu, Sepiteba 13 KO DRODRO TIKO?

Joni 7:38 (KJV)
O koya sa vakabauti au, me vaka sa 
tukuna nai Vola Tabu, ena dave mai na 
ketena na veiuciwai ni wai bula.

Na i Vola Tabu e kaya ni tamata lotu 
VaKarisito taucoko e dodonu me dro-
dro mai ketedra na uciwai ni bula. 
Me’u laiva mada vei kemuni e dua na 
kena i vakaraitaki. Na uciwai drodro e 
kauta na wai bulabula meda gunuva, 
ia na wai tale e so me vaka na drano 
e tu vakadua ka sega ni vinaka meda 
gunuva. Na i Vola Tabu e tukuna tiko 
na drodro ni wai bula kei na i vakarau 
ni yaloda e yaga meda maroroya. 

Na drano e sega ni drodro - e tobuni, 
levu kina na duka, kei na manumanu ni 
mate. E vakaraitaka na bula vaKarisito 
e tu vakadua ka dau vakararavi kina 

veika vakavuravura, e tautauvimate ka muria na gagadre ca ni tovo 
vakayago. Ko na rawa ni kila ke sa sega ni drodro tiko na wai mai vua e 
dua na tamata lotu mai na vuata e rawata. 

Sa rawa ni tekivu drodro tale na bula mai na Vosa kei na veitokani vata 
kei na Kalou e na masu. Na mataqali bula ko rawa ni vakayavalati 
kina ka yavalati ira tale eso. Ko na vuavuai e na ka kece ga me va-
karokorokotaki kina na Kalou! Na ka kece ko tara e na yaco! Digitaka 
mo drodro kei na Yalo Tabu e daidai!

VAKATUSA
Sa drodro tiko mai vei au na mata-ni-wai ni bula! Au sa vakarai-
taka tiko na bula ni Karisito, au sa vakayacora tiko vakavinaka. 
Niu sa lako yani e daidai, au na vakabulabulataki ira tale e so, 
e na yaca i Jisu! Emeni.

TIKINA VULICI
Aisea 55:1

Lotulevu, Sepiteba 14 TOKONI MAI VUA NA TURAGA 
KO JISU

Kolosa 3:17 (KJV)
Ia na ka kecega dou sa kitaka, se dou 
vosa se dou cakacaka, me ia kece e 
na yaca ni Turaga ko Jisu, ko koya dou 
sa ia tiko kina na vakavinavinaka vua 
na Kalou na Tamada.

Se cava ko na cakava ni kua kei na 
vo ni nomu bula, tarogi iko mada, e 
tokona tiko beka na Turaga ko Jisu? E 
na degu vacu beka ni duavata? Ke 
rawa ni ko cakava ko na kaya e na 
yaca i Jisu sa vinaka oqo? E rawa ni 
ko vakavinavinaka vua na Kalou na 
Tamada ni ko vakayacora tiko? Na 
vosa ko vakarau cavuta oqori - e va-
Karisito beka? 
Na i vola ki Kolosa e dusia tiko e dua 
na i tukutuku bibi, kevaka sa i koya dina 
oqo na noda i vakarau ni bula na lotu 
vaKarisito, vakasamataka na levu ni 

vakacala-ka e da levea. Ni bera ni ko kakase, vakasamataka na tiki 
ni Vola Tabu, ni ko sa temaki mo caka ca nanuma na i vola ki Kolosa. 
Tovolea mada e dua na i vakarau oqo ni ko bera ni tekivuna e dua na 
siga, tukuna vei iko;na ka kece au tukuna se cakava au na vakayacora 
e na yaca i Jisu, ka vakavinavinaka vua na Kalou kei na Tamana e na 
vukuna!

Tukuna e lomamu kevaka e sega ni tokona na Turaga ko Jisu, au na 
sega ni tukuna au na sega tale ga ni cakava!

VAKATUSA
Ni’u sa tekivuna na noqu siga edaidai, na ka kece au cavuta 
mai gusuqu kei na ka kece au na cakava au na vakayacora e 
yaca ni Turaga ko Jisu! Au sa tokoni mai vua! Emeni.

TIKINA VULICI
Efeso 5:20

Vakaraubuka, Sepiteba 15 KO CEI E LEWA?

1 Korinica 11:31-32 (KJV)
Ia, kevaka eda sa lewai keda, eda na 
sega ni lewai. Ia ni da sa lewai, sa qai 
cudruvi kena na Turaga, me da kakua 
kina ni lewai me cudruvi vata kei ira 
era sa vakavuravura.

Sa levu sara na veivosaki e daidai me 
baleta na veilewai. De baleta beka 
ni da sega ni via lewai, se baleta na 
lewa ni Kalou vei ira na nona tamata 
se veileti baleta na nodra lewai e so 
tale. Ia na cava e kaya na i Vola Tabu 
me baleta na i ulutaga oqo? Na tiki ni 
Vola Tabu e daidai e kaya ni da rawai 
ga e na yaloda, e da rawa ni kila ni da 
sa vakacala-ka. Na via lewai keda ga 
vakataki keda me kakua ni lewai keda 
na Turaga. 

Ni ko dikevi iko mo raica na nomu cala, 
cakacakataka sara na vosa ni Kalou: ciqoma na nona veivosoti. E sega 
ni ko la’ki kere veivosoti, me vaka e ra nanuma eso, Iperiu 4:16 e kaya, 
“E na vuku ni ka oqori tou toro doudou kina kina i tikotiko-vakaturaga 
loloma, meda vinakati kina...” E sega ni kaya “kerea meda vinakati” ia, 
e kaya mo taura mai. 

Ni ko sa lako yani e daidai, laiva na yalomu ko ya sa tautauvata kei na 
Kalou, me lewai iko mo kakua kina ni lewai vua na Turaga. 

VAKATUSA
Au kalougata ni sa tiko kei au na yalo i Karisito. Au sa lako cake 
rawa kina ki na tikina ni loloma me’u rawata na veivosoti. Au 
sega ni vakacacani, Aleluya! Vinaka vakalevu Turaga Jisu!

TIKINA VULICI
1 Joni 1:9

Vakarauwai, Sepiteba 16 VOSOTI TALE

Aisea 43:18-19 (NIV)
Dou kakua ni vakananuma na ka 
makawa, se vakasama na ka eliu; ra-
ica, ka’u na cakava na ka vou; ena 
tubu ga oqo dou na sega beka ni kila? 
Io, ka’u na cakava na sala e loma ni 
lekutu, kei na uciwai e na vanua tala-
siga:

Na noda Kalou e rawa ni vosoti keda 
vakarua se vakadua sara na udolu 
sara! E sinai e na i Vola Tabu na kedra 
i tukutuku na tamata e ra vosoti va-
karua. Ko Eparama na tama ni vaka-
bauta e kaya ni rau veiganeni kei na 
watina, e a sega ni nuitaka na Kalou 
me taqomaki koya. Mosese e a vaka-
matea e dua na tamata. 

Ko Jona e a dro mai na nona i lesile-
si. Ko Reapi na yalewa dautagane ka 

basika mai vua na Turaga ko Jisu. Ko Tevita e a veidauci ka vakamatea 
na wati Pacisepa ia ko ira kece oqo e ra tamata rogo e na matanitu ni 
Kalou. E na Iperiu 11 e tokaruataka kina na Kalou na nona veivosoti! Sa i 
koya oqo na i tukutuku vinaka e da vunautaka tiko! Kevaka eda veisisivi 
poidi meda rawata kina na loloma ni Kalou ke sega ni dua vei keda e 
rawata e dua na ka! 

Kakua ni bula e na veika sa oti, e dua tale na i lakolako vou e sa tekivu-
na oqo na Kalou vei iko. Taura matua, mo tubu e na Vosa ni Kalou kei 
na loloma, kakua ni rai ki muri! Na nomu bula e liu, sa mate makawa! 

VAKATUSA
Au sa vakavinavinaka vua na Kalou e na galala e a solia vei 
au. Au sega ni maduataka  na noqu bula e liu. Na noqu bula 
sa i vakadinadina ni loloma ni Kalou ka’u na serau tiko ga, e na 
yaca qaqa i Jisu!

TIKINA VULICI
2 Korinica 5:17

Sigatabu, Sepiteba 17 NANUMI IRA ESO

1 Korinica 16:17-18 (NIV)
Ia kau sa reki e na nodratou lako mai 
ko Sitifana kei Forituneto kei Akaiko: ni 
ratou sa cakava na ka sa sega ni rawa 
vei kemudou. Ni ratou sa vakaceguya 
na yaloqu kei na yalomudou talega; o 
koya mo dou qai kilai ira era sa vakao-
qo. 

Ko iko beka ko dau nuitaki mo vakat-
ulewa e na nomu i soqosoqo lotu. Kev-
aka e kaya na tamata ni Kalou ni ko ta-
mata nuitaki sa duatani sara na nomu 
i vakatagedegede ni veiqaravi. Sa du-
atani sara na nomu bula ni veiqaravi! E 
dua na mataqali bula vaka Lomalagi 
e Vuravura! Veiraiyaki mada, era tiko e 
so na dau veiqaravi yalodina e tikimu 
era sega beka ni vakacaucautaki, ia 
era sa kilai tiko. Era colata na nodra i 
tavi e lewe tini ia e sega vakadua ni da 

rogoca na kudru. Sa vakauqeti ira na gumatua e na vale ni Turaga. 
E ra tiko e so na dau veiqaravi e yasamu, e ra cakava tiko na nodra 
cakacaka e so tale.

Ko ira na turaga kei na marama oqo e dodonu me ra vakacaucautaki. 
Sa i koya sara ga oqori na noda lesoni e daidai. Mo lako e daidai ka 
vakacaucautaki ira era solia na nodra veiqaravi ka mo vakamurimuri 
ira. Mo wili vata kei ira era vakavouya tiko na yago i Karisito e na ka 
kece ga.

VAKATUSA
Au sa yalataka na noqu bula me vakatawana na veitikina kece 
ga e lala e na matanitu ni Kalou. Au sa na kauta mai na vei-
vakavoui vei ira kece ga. Au sota kaya e na yaca qaqa i Jisu!
 
TIKINA VULICI
Luke 22:27

Moniti, Sepiteba 18 VAKAYAGATAKA NA YACANA!

Joni 16:23 (NIV)
Ia e na siga ko ya dou na sega ni tarogi 
au e na dua na ka. E dina, e dina, au sa 
kaya vei kemudou, A ka kecega dou 
na kerea vei Tamaqu e na yacaqu, e 
na solia vei kemudou ko koya.

Sa solia oti ko Jisu na kaukauwa vaka-
lawa meda vakayagataka na yacana. 
A kena i balebale, ni da masu eda so-
somitaki koya e na noda kerekere vua 
na tamada. Dikeva na nona kaya NA 
TAMAQU, kei NA YACAQU, kei na KO 
KOYA (Tamaqu) kei koya e na solia - 
sega ni koi au, KO KOYA! Ko sa raica?

Na nomu bula vaKarisito, e dodonu mo 
bula e na yaca i Jisu; cakacaka e na 
vukuna, e na nona lewa kei na nona i 
tovo. Oqo na nodra i yau levu duadua 
na parofita kei na pateriaki ka ra raica 

vakagauna wale ga na bula vakayalo. Vakayagataka na kaukauwa ni 
yacana ko iko na lotu vaKarisito e na gauna ni veiyalayalati vou oqo! 

Kolosa 3:17 e kaya, “...na ka kece ga dou sa kitaka, se dou vosa se 
dou cakacaka, me ia kece e na yaca ni Turaga ko Jisu, ko koya dou 
sa ia tiko kina na vakavinavinaka...” Na kaukauwa ni nomu masu e 
tautauvata ga kei  na kaukauwa ni masu nei Jisu Karisito. E kaukauwa 
vakalawa; sa solia vei keda ko koya meda vakayagataka ka bula e na 
yacana. E veitalia na bolebole ko sotava; kevaka ko vakayagataka na 
yaca i Jisu, veitalia ga na draki, ko na qaqa, Aleluya!

VAKATUSA
Sa noqu na i yau levu, na kaukauwa ni yaca i Jisu! Ni sa tekivu 
na noqu siga, au sa kila tiko na i balebale ni yaca me’u rawata 
kina na noqu i tavi, Aleluya!
 
TIKINA VULICI
Joni 16:26

Tusiti, Sepiteba 19 NA CAVA E KAYA NA KALOU?

Roma 10:17 (KJV) 
Eda sa kila kina ni sa rawa na vaka-
bauta e na vakarorogo, kei na vakaro-
rogo e na vosa i Karisito.

E tautauvata na nodrau cakacaka na 
vakabauta kei na rere. E yaco mai na 
rere ni da rogoca na vosa ni tevoro, e 
yaco mai na vakabauta ni ko rogoca 
na vosa ni Kalou. Sa ka bibi sara vua na 
lotu vaKarisito me na dau taroga tiko; 
“na cava e kaya na Kalou?”

Ke sa yaco mai na macala ni nomu 
dikevi vakavuniwai, mo na tarogi iko 
tiko e na taro oqo.Ni sa dredre sara na 
bula, tarogi iko e na taro oqo “na cava 
beka e na kaya na Kalou, na cava e 
kaya na i Vola Tabu?” Kemuni na vei-
wekani, taciqu kei na ganequ, na Ka-
lou e sega ni tiki ni nomu tauvimate, se 

tiki ni nomu dravudravua se kavoro ni vuvale. Na ca kece ga e vu mai 
vua na tevoro. E sega ni rawa ni lasutaki iko na tevoro ni dodonu me 
tubu na nomu dra baleta ni oqori e mate ni vuvale, oqori na lasu e 
vakavuna vei iko na tevoro. 

Kakua ni rerevaka e dua na i tukutuku ca. Na mataqali  tukutuku vakao-
qori e sega ni sala vata kei na i tukutuku vinaka; na ka kece ga e vaka-
leqa na nomu galala, dodonu, rawa-ka kei na i yau vei Karisito Jisu. Mo 
vakasinaiti e na Vosa ni Kalou ka tubu e na vakabauta. Dau taroga; “na 
cava e kaya na Kalou?”

VAKATUSA
Au sa vakabauta ni sa vakalougatataki na noqu siga e daidai. 
Au vuabale e na vosa ni Kalou. Au na sega ni lomaleqa, se sota 
kaya e dua na ca, e na yaca qaqa i Jisu! 

TIKINA VULICI
Vakarua 31:6

Vukelulu, Sepiteba 20 MASULAKI IRA ERA 
LIUTAKI IKO

Efeso 6:19 (KJV) 
E na vukuqu talega me soli vei au meu 
vosa rawa, ka vakadoudou ni’u tukuna 
na ka vuni ni tukutuku-vinaka.

Na nomu bula ni masu e dodonu me ra 
dau nanumi kina ko ira era liutaki iko. E 
vakaraitaka eke ko Paula ni nodra masu 
na qase ni lotu, e ra vunataka rawa 
kina na i talatala na i tukutuku-vinaka 
kei na Turaga ko Jisu Karisito. E sega ni 
rawarawa na veiliutaki e na i soqosoqo 
lotu, ia na masu e vakaukauwataki ira 
na veiliutaki. Na nomu masu e solia na 
kaukauwa me vunautaki vakadoudou 
na i tukutuku-vinaka me ra vakalesui na 
yalo kina lotu e vuravura taucoko.

Taura na gauna e daidai mo masulaki 
ira na turaga kei na marama ni Kalou, 
Apositolo, Parofita dau veivakalotutaki, 

qasenivuli, i talatala kei ira e ra veiqaravi e na veiliutaki ni Yalo Tabu. Ni 
ko sa masu, e ra na vakalesui mai na yalo me ra kilai Karisito. 

VAKATUSA
Au vakatusa na kaukauwa, bula vakayalo, doudou, yalomatua 
kei na kila-ka e na vosa kei na i solisoli ni tukutuku-vinana e na 
yaca i Jisu! E ra na vakalesui mai na yalo me ra kilai Karisito e 
na yaca i Jisu! 

TIKINA VULICI
2 Cesalonaika 2:7

Lotulevu, Sepiteba 21 VEITOKANI CA

1 Korinica 15:33 (AMP) 
Dou kakua ni vakaisini kemudou 
vakataki kemudou: sa vakacala nai 
valavala vinaka na dautiko vata kei ira 
era sa ca.

Au sega ni tukuna rawa vei iko na levu 
ni tamata au raica ni ra vakamaumau-
taka na nodra bula e na veitokani ca. 
E vakaloloma. E ra veilecayaki na ta-
mata e ra veitokani kei na dua e vei-
lecayaki.

Kevaka ko sa sega tiko ni rawata na 
tubu cake vakayalo vei ira na nomu i 
lawalawa se kevaka ko raica ni vaka-
leqai iko na nomu bula ni veitokani, sa 
kena gauna mo biuta na i lawalawa 
oqori. Kakua tale na veitalanoa balavu 
- muduka- kena totolo kena vinaka, me 
rawa ni vinaka na nomu bula vakayalo 
me vaka na loma ni Kalou.

E na vica na yabaki sa oti a mai kerei au e dua na marama me’u vaka-
lougatataki koya e na nona cakacaka vakadau veivakamarautaki e 
na veibogi e na veivanua ni gunu. E kaya vei au ni dau veivakamarau-
taki me rawa kina na veivakalotutaki. Au sa kaya vakamatata sara vua 
me kakua ni cakava. Sa vakaraitaka oti vei au na Kalou ni na lutu e bati 
ni gaunisala ko koya e na cakacaka oqo. E a sega ni rogoci au. Ia me 
vaka na noqu a raici koya e na nona cakacaka vakadau ni lagasere 
au sa raica tale ga na i tuvaki ni nona bula kei na vinivo leleka e dau 
tokara e na veibogi. A cava beka e manati koya? Veitokani ca! Era tiko 
tale ga na veitokani ca e na nomu talevoni - bokoci ira laivi!
Kakua ni vakacalai. E ra na vakacacani iko na nomu i tokani ca, lako 
tani mai vei ira.

VAKATUSA
Au sa vakavulici e na bula kei na i tovo vaKalou. E sega ni noqu 
bula na veitokani ca, ka’u sa biuti ira laivi kina mai na noqu 
bula e na yaca i Jisu! Emeni.

TIKINA VULICI
Roma 16:17

Vakaraubuka, Sepiteba 22 MARAUTAKA NA NOMU I 
CAKACAKA!

Dauvunau 3:13 (KJV) 
Ia me kana talega ka gunu na tama-
ta yadua, ka kunea na kena vinaka ni 
nona cakacaka kecega, sai koya oqo 
nai solisoli ga ni Kalou.

Ai loloma na bula, ka i lesilesi mai vua 
na Kalou. Na veika taucoko e baleta 
na bula kei na vuravura vakavolivolita, 
e a buli me baleti iko, a i tavi wale ga 
mo qarava sa i koya mo marautaka na 
taucoko ni bula ka mo vakaraitaki iko 
me vaka na i lesilesi ni Vosa. E so na lotu 
vaKarisito e ra cakacaka vakaukauwa 
e na veisiga ka sa rui levu na nodra i 
colacola sa sega ni vakabalebale na 
kedra i sau. 

E kaya na i Vola Tabu mo kana, gunu 
ka marautaka tiko na vua ni nomu 
cakacaka. E rawa ni ko marautaka na 

nomu bula e na gauna sara ga oqo, kevaka ko lewa me vakakina. E 
sega tale ni ko waraka na matanitu se vanua me solia vei iko na i solisoli 
mo marautaka kina na bula. Sega tale ga ni ko waraka me toroi cake 
na nomu i tutu vakacakacaka  se ra sinai yani na dau volivoli kina nomu 
sitoa - vulica mo marautaka na bula veitalia ke ko se bera ni yacova 
sara na kena  i vakatagedegede vinaka.

Ko sa kacivi kina nona vakacegu na Kalou. Vakatulewa ka marauta-
ka na nomu bula, baleta na Kalou sa buli iko oti mo vakaivotavota ka 
vakaitavi e na nona matanitu vakayalo.

VAKATUSA
Au sa vakarau tu  me’u vakavoui ki na noqu bula vei Karisito e 
na gauna oqo. Au na marautaka na i sau ni noqu cakacaka 
baleta ni solisoli ni Kalou me vakakina! Sa sega ni yalani na 
noqu kalougata, Emeni

TIKINA VULICI
Joni 10:10

Vakarauwai, Sepiteba 23 SA NOQU NA VEIMATANITU

Same 2:8 (KJV) 
Kerea mai vei au, ka’u na solia na vei-
matanitu me nomu i votavota, Kei nai 
yalayala kei vuravura mo taukena:

E rawa beka ni yalani na kaukauwa ni 
Kalou se vakalailaitaki sara kina sega? 
Dina taucoko! E na so na gauna e na 
sega ni yaco na veisau kina nomu bula 
baleta ni vakaiyalayala na kaukauwa 
ni Kalou. E rawa vakacava? Na Kalou 
e yalana na nona kaukauwa me sotavi 
ga na nomu vosa. E na vakayacora ga 
na ka ko tukuna. 

Ko na raica, na tiki ni Vola Tabu e daid-
ai e vakaraitaka na gagadre ni Kalou 
mo tiko ga e na nona i yalayala. E kaya 
ni na solia vei iko na veimatanitu me 
nomu me yacova sara na i yalayala 
kei vuravura. E sega ni kaya ni na solia 

vei iko e dua na vale vou se dua na motoka vou. E dina ni ra yaga na 
veika ko ya, na Kalou e kaya vei iko mo vakasamataka na veika lelevu 
cake, vakasamataka na vei matanitu! E vaka oqori na rabailevu ni rai 
mo vakasama kina. 

Sa oti na gauna ni masumasu e na bogi taucoko kei na lolovaki ni kere 
dinau mai na baqe se me dua beka na cakacaka, vakasamataka “oi 
au na i taukei ni vei matanitu!” Ni ko masulaka tiko ga na ka lalai ko sa 
yalana tiko na kaukauwa ni Kalou vei iko. Dolava na nomu vakasama, 
raica na veika lelevu cake! Titiro mada e na iloilo tukuna ki lomamu “au 
sega ni lailai, e noqu na vuravura” Cecere !!

VAKATUSA
Sa noqu na veimatanitu! Sa levu na ka au vakasamataka, sa 
levu vaka kina na noqu rawa ka! Aleluya! 

TIKINA VULICI
Iperiu 1:2

Sigatabu, Sepiteba 24 E VAKAEVEI NA KEMU I BIBI?

Vakaibalebale 16:2 (KJV) 
A nona i valavala kece ga na tamata 
sa savasava e matana; Ia sa vakato-
volea na yalo ko Jiova.

Veitalia sara na levu ni solisoli ko lumuti 
kina, ni sa curumi iko yani na qaciqa-
cia, sa sega ni ciqoma na Kalou. E na 
noqu gauna ni vunautaka na Vosa ni 
Kalou, au raici ira kina e so na lotu va-
Karisito, wili kina na i talatala e ra vaka-
tawayagataki ni ra sega ni veiqaravi e 
na yalo malumalumu,  sa daumaka na 
nodra cakacaka e na rai ni matadra, ia 
e sega vua na Kalou. Na Kalou e sega 
ni raica na levu ni nomudou valenilotu 
me kila kina na vinaka ni nomu veiqa-
ravi, e sega tale ga ni raica na levu ni 
nomu i lavo e na baqe kei na i wiliwili ni 
nomu i vavakoso. E vakarautaka ga ko 
koya na yalo. 

Na ka kece ko a cakava e na vale ni Kalou, e sa i solisoli Vua; ia e na 
sega ni ciqoma na nomu i solisoli kevaka e koto vata kaya na kocoko-
co kei na nanumi koya vakaikoya; na qaciqacia kei na viavialevu. Na 
cecere e na vale ni Kalou e sega ni vakatau e nomu rawa- ka. Na i 1 
Pita 5:5 e kaya, “ni sa vorati ira na viavialevu na Kalou, ia sa solia nai 
solisoli loloma vei ira na yalomalumalumu.” Vakamalumalumutaki iko, 
raici iko tale mada vakavinaka e daidai ka vakadodonutaki iko mai na 
i Vola Tabu. 

VAKATUSA
Na qaciqacia, viavialevu dokadoka kei na viavialevu e sega 
na tikina e na noqu bula, au lako ga e na loloma kei na yalo 
malumalumu. Au sa vakila tiko na noqu bula torocake kei na 
cavuikalawa e na noqu bula e na yaca i Jisu! 

TIKINA VULICI
Jeremaia 17:10

Moniti, Sepiteba 25 VAKATAKA NA KALOU 

2 Pita 1:4 (KJV)
O koya oqo sa soli kina vei keda na 
vosa ni yalayala e levu sara ka talei; 
mo dou rawata kina na ka sa Vakalou; 
ni dou sa dro tani mai na dukadukali sa 
tu e vuravura e na vuku ni daugagadre 
ca.

Ko bau kila li ni ko lotu vaKarisito, e dina 
ni ko vu mai na dua na vanua,na kena 
i tovo kei na kawa bula,ia ko a sucu 
dina mai vua na Kalou? Ko a sucu mai 
vei Koya:ko a lako mai vei Koya.

Na tiki ni Vola Tabu e daidai e vakara-
itaka ni ko sega ni tamata wale: ko 
tamata vaKalou.A noqu masu ni ko sa 
kila na kena i balebale! A kena i bale-
bale ko sa vaKalou ,ka sa veitokani 
kei ira era tautauvata kaya.Kevaka e 
tukuni ni ko uasivi cake vei ira na qaqa; 

e sega ni ko wilika tiko mai na i Vola Tabu.Oqori na i tukutuku dina tau-
coko.

Eda sa vakataki Koya e vuravura;ni sa vaKalou ko koya,eda sa vaKalou 
tale ga koi keda.E nomu i votavota na bula vinaka, sega ni baleta ni a 
yalataka na Kalou,ia e baleta ga ni ko Nona i tei na Kalou - na Nona 
Vosa. Ko na sega ni vakacacani rawa e na tauvimate se mate. Kakua 
ni vakadinata ni ra kaya ni sa i vakarau ga ni bula meda tauvimate:e 
sega ni dina! Vakasamataka vakavinaka na dina levu oqori me yacova 
ni sa kasa e yalomu ka tiki ni nomu bula. Me kakua ni dua na ka e ta-
wasei iko mai na nomu i tutu vaKalou vata kei Koya.

VAKATUSA
Sa vakasinaiti na noqu bula e na vakarokoroko, gumatua kei 
na torocake. Au kila ni’u salavata voli kei na noqu bula vaKalou 
vakataki Koya e daidai kei na veigauna kece ga, ka’u lewai 
Setani kei na nona i vavakoso mai Eli e na yaca i Jisu! Emeni.

TIKINA VULICI
1 Joni 4:4

Tusiti, Sepiteba 26 REKI E NA YALO TABU

Roma 14:17 (KJV)
Ni sa sega ni kakana se ka ni gunu 
na matanitu ni Kalou,na yalododonu 
ga,kei na vakacegu,kei na reki e na 
Yalo Tabu.

E so na lotu vaKarisito era sa ciqoma na 
Yalo Tabu, ia era nuiqawaqawataka 
tu e vuqa na leqa: era sega ni galala 
rawa kina.Era  leqataki ira na luvedra,-
na nodra i tuvaki ni bula, bisinisi kei na 
veika tale e so.Sa vaka era ogaoga tu 
ga ka sega ni galala rawa me ra bau 
marau. Ni da tarogi ira era na tukuna 
ga mai na nodra osooso.Na tiki ni Vola 
Tabu e daidai e vakadeitaka ni rau vei-
wekani na reki kei na Yalo Tabu.E sega 
ni rawa ni dua e vakasinaiti e na Yalo 
Tabu ka sega ni marau, sega! Ko ira 
beka na gone dramidrami vei Karisito 
era na vakakina.Ko na kaya , “Sa rui 

levu na osooso ni bula eke, me’u sa toki kina dua tale na vanua se 
me’u gade me’u rawa ni marau. Kakua!  E sega ni tiko tani e na tauda-
ku ni nomu bula na marau.Kakua tale ni vakasaqara ,oqori vua ni nomu 
vakavoui vakayalo. Sa tiko oqori vei iko ka yacana na, ‘ reki e na reki e 
sega ni cavuti rawa (1 Pita 1:8)

Mo reki TIKO GA! Na Yalo ni Kalou e na gumatua cake vei iko e na draki 
ni reki, sega e na rarawa kei na leqa.Vakadeitaka e lomamu ni ko na 
reki e daidai kei na veigauna kece ga.

VAKATUSA
E noqu na reki mai loma ka uasivita na leqa vakavuravura.Na 
noqu marau sa mai Vua na Yalo Tabu, veitalia se cava e yaco; 
au sa qaqa ni sa tiko vei au na reki mai Vua na Turaga na vu ni 
noqu kaukauwa!Aleluya!

TIKINA VULICI
Roma 15:13

Vukelulu, Sepiteba 27 MARAU! E CAKACAKA NA 
VOSA !

Joni 16:33 (KJV)
A veika oqo ka’u sa tukuna vei 
kemudou,mo dou rawata na vakace-
gu e na vukuqu.dou na kunea e vura-
vura na rarawa ; ia mo dou vakacegu; 
au sa vakamalumalumutaki vuravura.

Kevaka ko dikeva na vuravura, na 
viakana,dravudravua,vakaloloma, 
tauvimate,mate kei na vuqa tale. Oqo 
na duidui ni bula vei iko kei ira era 
vakaleqai tu e na veika oqo.Ko iko ko 
sa tiko vei Karisito ka sa tiko e lomamu 
ko Koya. Sa kaya oti ko Koya ni na yaco 
mai na veivakararawataki, ia e sega ni 
yaco ga e kea.E a kaya meda marau 
tiko e na dela ni veika eda raica tiko 
oqo. Baleta ni sa vakamalumalumutaki 
vuravura oti mai na ca KECE GA ale-
luya! Ni ko rai e na taudaku kei Jisu ko 
na luvuci e na veimataqali  leqa kei na 

butobuto ni vuravura.E kaya, “ Sa tu vei au na sautu,mo marau! Oqori 
na nona Vosa vei iko, e sega ni rawa ni vakamalumalumutaki iko e dua 
e vuravura.

E rawa na vuavuai baleta ni da sega ni yavalati e na draki ni bula 
vakailavo e vuravura. Na bula sautu dina e kune ga vei Karisito.Tekivu 
vakatusa e daidai na sautu kei na vuavuai.Vakatusa kina i tikotiko kei 
na matanitu .Mo tiko vei Karisito, baleta ko na kunea ga vei Karisito na 
kaukauwa mo vorati Setani kina,na vuravura kei na kena druka.

VAKATUSA
E dina ni sa levu na leqa e vuravura - au sega ni yavalati kina. 
Au toso ka bula vei Karisito! Sa vuabale na noqu kalougata ka 
me vaka na veisiga, e daidai tale ga e na veivakurabuitaki!

TIKINA VULICI
1 Joni 4:4

Lotulevu, Sepiteba 28 NA I VAKARAU NI RERE

Vakaibalebale 3:7-8 (KJV)
Mo kakua ni nanuma ni ko sa vuku;mo 
rerevaki jiova ka lako tani mai na ca;e 
na ka ni bula kina nomu vicovico,ka na 
vakauto kina na suimu.

Ko cei e a nanuma ni da rawata na 
bula vinaka e na rere?E vuqa na lotu 
vaKarisito era nanuma vakatani ni 
cavuti na rere. Na rere e cavuti eke na 
‘Yare’ a kena i balebale na veidokai se 
vakarokoroko. E dua na mataqali rere 
vinaka ka laveti kina na Kalou e na i 
vakatagedegede cecere duadua e 
cake.. 

Ko koya e kila na vakarokoroko sa i 
koya e kila na loma ni Kalou,ko koya e 
kila na loma ni Kalou e rawa ni vakaro-
ta na Kalou! Sa kaya na Kalou,’’ka’u 
sa vakadinadinataka na nona vosa na 

noqu tamata; ka vakayacora na nodra i vakavuvuli na noqu i talatala;-
ka’u kaya ki Jerusalemi; Ko na tawa kina veikoro tale ga vaka Juta;Dou 
na tara ia na kena tikina sa ca au .na vakavinakataka tale” Ni ko muria 
na sala ni rere;ko na vosa ka na tokoni iko na Kalou e na nona dina! Na 
rere e dua na gacagaca ni bula titobu vakayalo. E na uqeti na yalomu 
mo vakatulewa sega e na nomu gagadre ia e na ka e vinakata na Ka-
lou. Vakatovotovotaka na vakarokoroko kei na veidokai e na rere. Mo 
vosa ga vakalailai.Kevaka ko via kila-ka vakayaco-ka e na i vakataoti-
oti ni gauna oqo, rerevaka na Kalou!

VAKATUSA
Au tu e na vakarokoroko vua na Kalou au qarava! Sa i koya 
oqori na vu ni Nona tokona na vosa au cavuta. Au na sega ni 
druka rawa e daidai se veigauna mai muri e na yaca qaqa i 
Jisu!

TIKINA VULICI
Vakaibalebale 9:10

Vakaraubuka, Sepiteba 29 NA YALO DUAVATA E NA MASU 

Same 86:11 (KJV)
Mo ni vakavulici au Jiova e na nomuni 
sala; au na muria na nomuni vosa di-
na;Mo ni vakaduataka na lomaqu me 
rerevaka na yacamuni.

E vuqa na lotu vaKarisito era vakaleqai 
ni ra sega ni kila na i vakarau dodonu ni 
masu.E so era masu balavu ka cavuta 
na vosa veicalati ka qai liaca e muri se 
cava e sega ni vakavotukana kina na 
nodra masu. Nanuma, e sega ni bibi 
na balavu ni nomu masu, ia na dodo-
nu ni nomu masu.Ia na cava na kena 
dodonu ni laurai kei na tiki ni Vola Tabu 
e daidai? Ko Tevita e kaya “vakadua-
taka” na yaloqu, sa dua oqori na i dusi-
dusi ni vakarau dodonu ni masu. Ni ko 
sa masu mo vakananuma na Turaga, 
me matata na veika ko masulaka. E so 
na tamata e ra masulaka e vuqa na 

ka, ni oti vakalailai, e ra sa guilecava tale na veivosa e ra a cavuta. Ke-
vaka ko sa sega ni nanuma na ka ko masulaka, ko na qai kila vakacava 
ni sa sauma na Kalou? E dodonu me duavata na yalo me vakanamata 
kina dua na i naki kei na taucoko ni kena i sau.

Vakaduavatataka na yalomu, sogota laivi na veika e vakasosataki iko. 
Vola na i ulutaga leleka ni nomu masu, vakananuma na i Vola Tabu 
mo qai namaka na yalo e duavata. Ni ko sa vakadeitaka na nomu 
kerekere vua na Turaga, marau ka solia vua na vakarokoroko ni ko sa 
vakayacora na nomu i tavi. 

VAKATUSA
Sa duavata na yaloqu ni’u sa vakanamata e daidai ka vaka-
tusa e dua na siga, macawa, vula kei na yabaki, e na yaca i 
Jisu! Emeni. 

TIKINA VULICI
Marika 11:24

Vakarauwai, Sepiteba 30 NA CAVA NA KEMU I 
ROGOROGO

Filipai 2:7 (KJV)
A sa vakadravudravuataki koya, ka 
kauta vua nai tovo ni tamata dau-
veiqaravi, a sa caka me tautauvata kei 
na tamata:

E na gauna oqo, eda rogoca wasoma 
ni vakatau e na kemu i rogorogo na 
ka kece ga ko gadreva. Ko na rawa-
ta veidinadinati vakabisinisi se dolavi e 
dua na i sema vou baleta na i rogoro-
go. E so na tamata e ra vakayagataka 
na i lavo veitalia ke sega ni nodra, me 
vakadeitaki kina na i rogorogo.

E dua na kena i vakaraitaki vinaka na 
tiki ni Vola Tabu e daidai. E a sega na 
i rogorogo kei Jisu na noda Turaga. E 
sega ni yali na kena i rogorogo baleta 
ni ra vosa vakacacataki koya na tama-

ta, sega, e a sega ga ni vinakata me dua na kena i rogorogo. E a sa 
digitaka oti ko koya me talai rawarawa vua na Tamana sega vei ira na 
tamata - e a vinakata ga ko koya na dina. E sega ni dodonu me dua 
na kemu i rogorogo, e na nomu bula vaKarisito. Kakua ni maroroya na 
kemu i rogorogo baleta ni ko na rairai vinaka kina e na mata ni tamata 
ka ca na kemu i rairai e na mata ni Kalou. Na i rogorogo sa i koya na ka 
e ra vakasamataka na tamata me baleti iko, ia na dina sa i koya na ka 
e raica vei iko na Kalou. Na ka bibi duadua sa i koya na yalomu me kila 
na Kalou. Cakacakataka vakalevu cake na nomudrau veiwekani kei 
na Tamamu e daidai - kelia vakatitobu. E bibi vei koya na dina!

VAKATUSA
Au kalougata ni tu vei au na dina e na mata ni noqu Kalou. Au 
na qarava na nona matanitu e na noqu kaukauwa taucoko. Au 
na veiqaravi e na matanitu ni Kalou me vakayacora kina na 
noqu lesilesi ka’u sa vakavouya tiko e daidai e na yaca qaqa 
i Jisu! Emeni.  

TIKINA VULICI
Kalatia 1:10

